
Rhestr Termau

EBSA

Osgoi'r ysgol ar sail emosiwn
EOTAS

Addysg heblaw yn yr ysgol
NAT

Y Tasglu Presenoldeb Cenedlaethol a sefydlwyd ar ddiwedd 2023. Roedd yn cynnwys
swyddogion Llywodraeth Cymru ac amrywiaeth o randdeiliaid sy'n gweithio o fewn y sector
addysg neu mewn cysylltiad agos ag ef. Ei nod oedd deall ffactorau sy'n ysgogi lefelau
uwch o absenoldeb o'r ysgol ac archwilio opsiynau ac ymyriadau a allai helpu i fynd i'r afael
a'r broblem.

SWEET
Cymhwyster Liwyddo mewn Addysg, Cyflogaeth a Hyfforddiant
SWSSN

Rhwydwaith o ysgolion wedi'u lleoli yn ne-orllewin Cymru yw Rhwydwaith Ysgolion
Uwchradd De Cymru sy'n cydweithio i roi cymorth a rhannu arferion gorau ar agweddau
amrywiol o'r broses o ddarparu addysg. Mae grip o bum ysgol o'r rhwydwaith hwn wedi
datblygu rhaglen ysgolion ar-lein rhithwir sy'n rhan o'r ymchwil hon.



Prif ganfyddiadau

Sefydlwyd rhaglen ysgolion ar-lein rhithwir Rhwydwaith Ysgolion Uwchradd De
Cymru (SWSSN) ym mis lonawr 2024 i ddarparu gwasanaethau addysgol i
ddisgyblion sydd a lefelau uchel o absenoldeb cyson sy'n gysylltiedig ag iechyd
meddwl a gorbryder.

Nod cyffredinol y rhaglen yw annog dysgwyr sy'n cael trafferth & phresenoldeb i
ailintegreiddio i addysg wyneb yn wyneb neu, os na fydd hyn yn bosibl, i wella
ymgysylltiad a sicrhau bod y dysgwyr yn cael addysg barhaus

Caiff gwersi ar-lein eu cyflwyno gan diwtor cymwysedig a gyflogir yn uniongyrchol
gan yr ysgol arweiniol gan ddefnyddio cronfeydd a gronnir o bob un o'r ysgolion sy'n
cymryd rhan.

Ers iddi ddechrau, mae 128 o ddysgwyr wedi cael eu cofrestru ar y rhaglen. O'r rhain,
ni wnaeth tua un rhan o ddeg dderbyn y cynnig a gadawodd sawl un yn gynnar er
mwyn cael darpariaethau eraill. Ar ddechrau'r gwaith ymchwil roedd 60 o leoedd
mewn 5 ysgol, a 56 o ddysgwyr wedi'u cofrestru. Gostyngodd y nifer a oedd yn cael
gwersi ar-lein ar adeg y gwaith maes i 45, fodd bynnag, oherwydd amser i ffwrdd ar
gyfer arholiadau ym miwyddyn 11.

Rhoddir mynediad i liniadur i'r dysgwyr a gofynnir iddynt gofrestru bob bore a
phrynhawn. Byddant yn cael galwad diogelu os na fyddant yn cofrestru ar gyfer eu
gwersi. Bydd pob dysgwyr yn cael sesiwn Saesneg a Mathemateg am 45 munud bob
dydd, a bydd rhai yn cael cymhwyster BTEC ychwanegol sy'n cyfateb i 2 TGAU.

Bydd y tiwtor yn dylunio fformat gwersi ac yn monitro pob sesiwn, a gall roi adborth,
awgrymiadau a chyngor llafar ar unwaith. Caiff rhai sesiynau eu cyflwyno ar wahan i'r
dysgwyr mwyaf bregus neu sy'n newydd i'r rhaglen sy'n cynnwys slotiau byrrach o 30
munud o gymharu a'r grwp craidd.

Mae'r rhaglen wedi arwain at lefelau ymgysylltu gwell gan bob dysgwr bron, a cheir
cyfradd presenoldeb uwch bellach yn y gwersi ar-lein nac yn flaenorol ar gyfer eu
hysgol. Mewn sawl achos, mae hyn wedi cynyddu mwy na 50 y cant.

Mae'r rhaglen yn gysylltiedig & sawl effaith a deilliant cadarnhaol i ddysgwyr, gyda
llawer yn nodi bod eu dysgu wedi elwa mewn ffyrdd megis teimlo'n fwy hyderus i
gymryd rhan mewn dosbarthiadau, canolbwyntio'n well ac arwain at welliannau a
nodwyd yn eu gwybodaeth a'u dealltwriaeth, a'u gwaith ysgol.

Nododd mwy na hanner y dysgwyr hefyd welliannau i'w hiechyd meddwil, sy'n bwysig
o ystyried bod y rhan fwyaf ohonynt yn wynebu heriau o'r fath. Mae newidiadau
amlwg hefyd yng nghanfyddiad disgyblion o'u rhagolygon ar gyfer y dyfodol, ac mae
rhai a safodd eu TGAU wedi mynd i'r coleg a/neu wedi cael swydd.

Nid yw'n ymddangos bod profiad cadarnhaol cyffredinol dysgwyr yn trosi i ddyhead i
ddychwelyd i'r ysgol eu hunain, gyda dwy ran o dair yn mynegi y byddai'n well
ganddynt gael gwersi ar-lein yn unig. Er hyn, mae gan y rhaglen fanteision amlwg i'r

dysgwyr, ac mae'r ysgolion sy'n cymryd rhan yn liwyddo i gynnig lefel barhaus o
ddysgu i blant a allai gael eu colli yn y system addysg fel arall.

Nododd rhai dysgwyr y byddai'n well ganddynt gael cymysgedd o wersi personol ac
ar-lein, ac mae grwp bach o ddysgwyr yn cael dysgu hybrid ar hyn o bryd a all fod yn
gam cyntaf at ailintegreiddio. Ymhellach, ers i'r rhaglen ddechrau, mae 13 disgybl
wedi dychwelyd at addysg bersonol ar sail amser llawn a 20 arall wedi dychwelyd i
uned neu ddarpariaeth arall mae’r ysgol yn ei chynnig. Priodolir hyn i'r ffaith bod
ganddynt fwy o hyder yn eu gwaith ysgol, neu am eu bod am gael opsiynau TGAU
llawn a/neu brofi mwy o ryngweithio cymdeithasol.

Rhoddodd y rhan fwyaf o'r dysgwyr gipolwg ar yr agweddau gwahanol ar y rhaglen y
maent yn eu hoffi. Gwnaethant nodi ei bod yn arwain at lai o straen, eu bod yn hoffi
bod gartref, a'u bod yn gwerthfawrogi gallu gwneud eu gwaith ar eu cyflymder eu
hunain, gan awgrymu bod dysgwyr ar-lein wedi cael gwared ar rai o'r pwysau sy'n
gysylitiedig ag addysg bersonol.

Mae nifer llai o ddysgwyr wedi nodi pethau sy'n heriol iddynt. Lle roeddent wedi nodi
hyn, roedd y nifer mwyaf o ymatebion wedi nodi problemau technegol a chysylltu, ac
roedd eraill wedi nodi eu bod yn cael anawsterau wrth ddeall gwaith neu eu bod yn
teimlo'n ynysig.

Mae'r dysgwyr yn fodlon ar lefel y cymorth a géant, yn enwedig gan y tiwtor ar-lein a'u
rhieni i raddau llai. Fodd bynnag, mae llawer yn dweud nad ydynt yn teimlo eu bod yn
cael cefnogaeth gan eu hysgol a all adlewyrchu eu profiadau negyddol blaenorol neu
ymdeimlad o ddiffyg cysylltiad am nad ydynt yn agos o ran pellter at staff a safleoedd

yr ysgol.

Er hyn, dywedodd 38 allan o'r 42 o ddysgwyr a ymatebodd i'r arolwg y byddent yn
argymell eu gwersi ar-lein i ddysgwyr tebyg.

Roedd yr holl benaethiaid a gyfwelwyd o blaid parhau a'r rhaglen ysgol rithwir fel
datrysiad parhaol a hirdymor i ddysgwyr sydd angen darpariaeth o'r fath ac roeddent
hefyd o blaid ehangu ei gyrhaeddiad yn eu hardal leol.

Ym mis Medi 20215, bydd pum ysgol arall ar draws pedwar awdurdod lleol yn ymuno
a'r rhaglen ysgolion ar-lein ac yn cynyddu ei chapasiti i 120 o ddisgyblion. Bydd tiwtor
ar-lein ychwanegol a fydd yn golygu y gellir ehangu'r ystod o bynciau a gynigir.

Mae'r penaethiaid a'r tiwtor o blaid datblygu darpariaethau tebyg y tu allan i'w
rhwydwaith ac, ers hynny, maent wedi dechrau cynorthwyo tair ysgol arall mewn
ardal wahanol o Gymru sydd newydd ddechrau sefydlu a threialu darpariaethau eu
hunain.



1. Cefndir

Tarfodd pandemig y Coronafeirws (COVID-19) ar ddulliau traddodiadol o ddysgu yn yr
ystafell ddosbarth gyda mesurau cyfyngiadau cymdeithasol a chau ysgolion yn golygu bod
angen dibynnu ar addysgu o bell. Arweiniodd hyn at amrywiaeth o effeithiau sylweddol i
ddysgwyr, y mae llawer ohonynt yn cael effeithiau parhaus. Ceir tystiolaeth o oedi
datblygiadol parhaus a dysgu a gollwyd, ymddygiadau heriol ac aflonyddgar, a chynnydd
mewn pryderon am iechyd meddwl a llesiant. Un agwedd ar addysg yr effeithiwyd yn
benodol arni yw presenoldeb.

Ffigur 1: canran y sesiynau hanner diwrnod a gollwyd oherwydd absenoldeb, pob
disgybl mewn lleoliadau ysgol a gynhelir 2015/16 i 2023/24

Mae Ffigur 1 yn dangos lefelau absenoldeb ysgolion dros y degawd diwethaf ar gyfer yr holl
ddisgyblion yng Nghymru, gyda chofnodion ar goll ar gyfer y tair blwyddyn yn ystod y
pandemig oherwydd prinder data cymaradwy. Er bod cyfraddau absenoldeb wedi parhau'n
sefydlog rhwng 5% a 6% cyn dechrau'r pandemig, mae'r data ar gyfer y blynyddoedd dilynol
a'r blynyddoedd diweddaraf yn dangos eu bod wedi dyblu bron i tua 10%.

Mae data swyddogol hefyd yn dangos y gwelwyd cynnydd yng nghyfran y dysgwyr sy'n
absennol yn gyson o'r ysgol, y diffiniwyd eu bod wedi colli mwy na 10% o sesiynau hanner
diwrnod. Yn y blynyddoedd cyn y pandemig, roedd y gyfradd absenoldeb cyson gyffredinol
tua 14% ond mae wedi mwy na dyblu i 31% yn 2023/24 (24.7% mewn ysgolion cynradd a
37.1% mewn ysgolion uwchradd).

Mae'n hysbys o'r data blynyddol sydd ar gael ers cyn pandemig COVID-19 fod lefelau
absenoldeb wedi bod yn uwch yn hanesyddol mewn poblogaethau penodol o fyfyrwyr, yn
aml y rhai sydd fwyaf agored i niwed. Mae'n ymddangos bod y pandemig wedi effeithio'n

anghyfartal ar lefelau presenoldeb y dysgwyr hyn. Mae'r bwich mewn cyfraddau absenoldeb
cyffredinol rhwng y rhai sy'n gymwys i gael prydau ysgol am ddim a'r rhai nad ydynt yn
gymwys wedi dyblu bron. Mae'r anghysondeb wedi ehangu ymhellach o ran absenoldeb
cyson lle'r oedd 46.9% o fyfyrwyr ysgol gynradd a 61.4% o fyfyrwyr ysgol uwchradd sy'n
gymwys i gael prydau ysgol am ddim yn absennol yn gyson o'r ysgol yn 2023/24. Yn yr un
modd, roedd 37.2% o fyfyrwyr ysgol gynradd a 49% o fyfyrwyr ysgol uwchradd sy'n cael
darpariaethau AAA/ADY yn absennol yn gyson (ceir trosolwg o'r ffigurau hyn yn
Llywodraeth Cymru, 2024a; Llywodraeth Cymru, 2024b) .

Mae gwaith ymchwil wedi archwilio'r rhesymau pam y mae lefelau presenoldeb wedi
gostwng a chanfuwyd eu bod yn niferus ac yn gorgyffwrdd. Maent yn cynnwys ffactorau a
oedd yn bodoli eisoes sydd wedi cael eu gwaethygu yn sgil yr ymateb i'r pandemig, a
materion mwy diweddar yr ymddengys eu bod yn cael effaith ar ddysgwyr nad oedd
ganddynt unrhyw broblemau o ran addysg wyneb yn wyneb yn flaenorol (gweler Rowlands
2022 a Y Pwyligor Plant, Pobl Ifanc ac Addysg 2022).

Ymysg y rhain mae:

e anallu i dalu costau addysg

o diffyg mynediad at drafnidiaeth a thai addas

e agweddau newidiol tuag at bwysigrwydd addysg

e amgylcheddau ysgolion ac ystafelloedd dosbarth nad ydynt yn diwallu anghenion
dysgwyr

Mae un rheswm mawr arall dros y twf mewn lefelau absenoldeb o'r ysgol yn ymwneud a'r
cynnydd mewn pryderon iechyd meddwl a llesiant. Canfu ymchwil a gynhaliwyd gan
WISERD (2025) fel rhan o'i astudiaeth aml-garfan fod iechyd meddwl a gorbryder yn ffactor
a nodir mewn 22% o absenoldebau. Roedd hyn yn adlewyrchu gwaith ParentKind (2023) lle
nododd 52% o rieni mai'r rhwystr mwyaf at bresenoldeb yw bod eu plentyn yn “sal yn
rheolaidd” gyda llawer yn nodi mewn ymatebion agored bod hyn yn cyfeirio at salwch
meddwl. Yn aml, mae'r myfyrwyr hyn yn dangos lefelau uchel o ofid pan fyddant yn
wynebu'r syniad o fynd i'r ysgol a all arwain at ymddygiadau osgoi.

Mae presenoldeb yn yr ysgol yn ffactor hanfodol sy'n dylanwadu ar gyflawniad dysgwyr.
Mae gan y rhai sy'n mynd i'r ysgol yn rheolaidd ac sy'n cael dysgu cyson sgiliau sylfaenol
cryfach, sgoriau uwch mewn profion, a mwy o siawns o lwyddiant academaidd, gyda'r rhai
sydd & lefelau uchel o absenoldeb yn cael deilliannau addysgol gwaeth a thebygolrwydd
uwch o effeithiau negyddol hirdymor (gweler e.e. Yr Adran Addysg 2015 a Klein a Sosu
2025).

Felly, mae sicrhau bod dysgwyr yn mynd i'r ysgol yn hollbwysig i wneuthurwyr polisiau ac,
mewn blynyddoedd diweddar, mae presenoldeb yn yr ysgol wedi bod yn faes ffocws mawr i
Lywodraeth Cymru. Ar ddiwedd 2023, sefydlodd Gweinidog y Gymraeg ac Addysg (fel yr
oedd ar y pryd) Dasglu Presenoldeb Cenedlaethol i gasglu safbwyntiau o amrywiaeth o
randdeiliaid perthnasol gyda'r nod o ddeall y broblem presenoldeb ac archwilio ymyriadau
posibl ar lefel genedlaethol, leol ac unigol. Lluniwyd sawl allown gan gynnwys adolygiad
thematig a chyfres o gamau gweithredu eraill sy'n cael eu datblygu.

Yn ddiweddar, mae'r defnydd o ymyriadau amgen yn yr ysgol wedi dod i'r amlwg fel ffordd o
gefnogi rhai dysgwyr a thrafodwyd hyn yn ystod y tasglu. Er ei fod yn amrywiol, gall hyn
gyfeirio at wasanaethau a lleoliadau addysgol sydd wedi'u cynllunio ar gyfer y rhai sy'n cael
trafferth ag addysg draddodiadol am resymau cymdeithasol, ymddygiadol neu resymau
meddygol eraill a@'i nod yw darparu cwricwlwm hyblyg wedi'i deilwra sy'n diwallu anghenion
dysgwyr.

Addysg o bell ac ar-lein fel ymyriad

Un math o ymyriad yw darparu dysgu ar-lein o bell. Yn ystod y pandemig, normaleiddiwyd y
defnydd o dechnoleg ddigidol, gan gyflymu ei datblygiad, a sicrhau bod y mathau hyn o
lwyfannau yn opsiwn mwy ymarferol a hyblyg ar gyfer llawer o fyfyrwyr anodd eu cyrraedd.

Mae dysgu o bell neu ar-lein yn bodoli mewn sawl ffurf gan gwmpasu sawl model. Gellir eu
categoreiddio’'n eang i mewn i ddysgu sy'n cynnwys cyfuniad o astudio wyneb yn wyneb ac
ar-lein neu gall gynnwys astudiaeth ar-lein yn unig (Cao, 2023; Li a Wang, 2022; Topping et
al., 2022). Lle mae elfen ar-lein yn bodoli, gellir ei ddarparu'n gydamseredig drwy
ddosbarthiadau lle mae myfyrwyr ac athrawon yn cwrdd mewn amser real Shi, Tong a
Wong, 2021) neu'n anghydamseredig drwy sesiynau wedi'u recordio ymlaen llaw y gellir
cael gafael arnynt unrhyw bryd (Zeng a Luo, 2024).

Ni chyhoeddwyd llawer o astudiaethau ar y defnydd o ddysgu o bell neu ar-lein ar gyfer y
dysgwyr hynny nad ydynt yn mynd i'r ysgol, ond mae rhai enghreifftiau a rhywfaint o
wybodaeth ar gael:

Roedd un astudiaeth sy'n uniongyrchol berthnasol nad yw o'r DU yn archwilio'r modd y
gallai protocol derbyn yn yr ysgol gyda sesiynau dysgu wyneb yn wyneb a dysgu ar-lein o
bell gefnogi myfyrwyr sydd & lefelau uchel o absenoldeb a gwrthod mynd i'r ysgol drwy
leihau'r straen sy'n gysylltiedig &'r amgylchedd ysgol. Mae'n dogfennu agweddau amrywiol
ar y ddarpariaeth a gynigir ac mae'n nodi canlyniadau cadarnhaol o gyfweliadau, sy'n
awgrymu y gellir ei ddefnyddio fel dull o gynnal parhad addysg a dysgu ac, mewn rhai
achosion, dychwelyd i ysgol brif ffrwd (Ferrandon, et al 2024).

Sefydliad trydydd sector yn East Anglia yw Red Balloon sy'n cynnig addysg amgen i
fyfyrwyr sydd wedi penderfynu gadael addysg brif ffrd oherwydd ffactorau fel gorbryder a
salwch meddwl sy'n arwain at Ymddygiad Osgoi'r Ysgol ar Sail Emosiynol (EBSA). Mae'r
sefydliad yn defnyddio dull integredig drwy roi cymorth therapi a llesiant i fyfyrwyr i'w helpu i
ymgysylltu, gyda chynlluniau dysgu wedi'u teilwra, gwersi bach o ran maint heb fwy na chwe
myfyriwr mewn dosbarth, a'r opsiwn o ddysgu hybrid (ar-lein ac wyneb yn wyneb hyd at 15
awr yr wythnos) neu ddysgu wyneb yn wyneb yn y cartref. Er na chaiff ei ddarparu drwy
ysgol wreiddiol y dysgwyr, nodir bod y rhaglen wedi arwain at ganlyniadau cadarnhaol.
Siaradodd un dysgwr a gymerodd ran yn gadarnhaol am yr opsiwn amgen, gan nodi ‘Dydw i
ddim yn meddwl y gallai pethau fod wedi gwella yn fy ysgol ddiwethaf a dydw i ddim yn
meddwl y gallwn i fod wedi mynd i ysgol brif ffrwd arall.” Ar gyfer dysgwyr TGAU, gwelwyd
cyfradd o 70-100% o raddau A-C neu raddau cyfatebol ac ar gyfer arholiadau a
chymwysterau heblaw TGAU ceir cyfradd pasio 0 91% (2020/21).

Mae prosiect Cloud 22 yn ddarpariaeth ysgol ar-lein amgen arall a lansiwyd gan yr elusen
Catch22 yn Norfolk ac sy'n darparu gwersi byw amser llawn i fyfyrwyr sydd & heriau
cymdeithasol, emosiynol neu iechyd meddwl na ellir diwallu eu hanghenion mewn ysgol brif
ffrwd. Mae llawer o'r myfyrwyr o gefndiroedd difreintiedig lle ceir cyfraddau absenoldeb
uchel. Mae'r elusen yn darparu adnoddau fel gliniaduron, y rhyngrwyd, gwerslyfrau a
deunydd ysgrifennu i alluogi dysgu, a chaiff y gost hon ei gwrthbwyso gan gyllid yr
awdurdod lleol. Yn 2022 i 2023, nododd y prosiect ganlyniadau calonogol, gyda 79% o
fyfyrwyr yn cael o leiaf un TGAU, 93% yn cael Mathemateg, 71% yn cael TGAU Saesneg, a
chyfradd bresenoldeb o 79% dros y flwyddyn. Hefyd, dychwelodd dau fyfyriwr & heriau
ymddygiadol at ddarpariaeth ysgol ar y safle.

Canolbwyntiodd llenyddiaeth arall yn fwy ar effeithiolrwydd dysgu o bell neu ar-lein ar gyfer
y boblogaeth dysgwyr cyffredinol yn hytrach na'r rhai sydd & phroblemau presenoldeb neu
sy'n gwrthod mynd i'r ysgol yn benodol. Fodd bynnag, gall sawl canfyddiad fod yn
berthnasol i ddysgwyr sydd &'r problemau hyn, er enghraifft, canfuwyd bod y cyfryngau hyn
yn arwain at lefelau da o ymgysylltu a phresenoldeb, gallant sicrhau bod y rhai sy'n cael
trafferth dal i fyny & dulliau addysgu dosbarth cyfan yn gallu gweithio ar gyflymder mwy
addas ac nad ydynt yn mynd ar ei hél hi o gymharu &'u cyfoedion, gallant wella lefelau
canolbwyntio a meithrin hyder a gallant arwain at berfformiad gwell gan ddisgyblion ac ati
(gweler, er enghraifft, yr adolygiadau systematig a gynhaliwyd gan Akpen et al, 2024 a
Topping et al, 2022

Gall hefyd gael buddiannau i gefnogi llesiant dysgwyr, y gwyddys ei fod yn ffactor allweddol
sy'n cyfrannu at y ffaith bod rhai dysgwyr yn cael trafferth & phresenoldeb yn yr ysgol.
Nodwyd y gall amgylcheddau dysgu digidol leihau pwysau seicolegol a chymdeithasol sy'n
aml yn gysylltiedig a lleoliadau ystafell ddosbarth a bod myfyrwyr sy'n wynebu gorbryder,
bwlio neu deimladau o gael eu hallgau mewn ysgolion prif ffrwd yn nodi diogelwch
emosiynol uwch a mwy o barodrwydd i gymryd rhan mewn addysg ar-lein. Mae hyn yn
dangos potensial dysgu ar-lein i greu amodau addas a all alluogi carfannau o ddisgyblion
sy'n cael trafferth & phresenoldeb i gael profiad addysgol cadarnhaol a chynhyrchiol ac a all
arwain at ganlyniadau gwell o ran presenoldeb a dychwelyd i'r ysgol o bosibl.

Mae'n werth nodi bod rhai astudiaethau'n dangos bod myfyrwyr sy'n wynebu heriau mewn
lleoliadau ar-lein, er enghraifft, anawsterau a'r dechnoleg ei hun, a all gael effeithiau
gwrthgynhyrchiol. Mae'r llenyddiaeth ehangach hefyd yn ein hysbysu bod llwyddiant neu
fethiant darpariaeth ar-lein yn dibynnu'n bennaf ar y ffordd y caiff ei strwythuro a'i ddarparu,
sy'n golygu nad yw'n anochel y bydd yn methu ac y gellir ei addasu i gyflawni'r canlyniadau
gorau (fel y nodwyd mewn adroddiad cynharach gan y llywodraeth ac EEF, 2020. Fodd
bynnag, ni ddylai rhai adroddiadau negyddol dynnu oddi wrth werth addysg ar-lein fel
ymyriad hyfyw ac angenrheidiol yn aml. Yn hytrach nag am ei bod yn cyfateb i addysg brif
ffrwd, effeithiolrwydd addysg ar-lein yw ei gallu i gynnig llwybrau addasadwy cynhwysol a all
atal dysgwyr rhag mynd ar ei hol hi, neu allan o'r system addysg.

Nodau ac amcanion

Nod yr ymchwil hon yw rhoi cipolwg cychwynnol ar raglen ysgol o bell neu ar-lein a roddwyd
ar waith gan bum ysgol yn Rhwydwaith Ysgolion Uwchradd De Cymru (SWSSN) ledled

Abertawe, Port Talbot a Chastell-nedd, sydd am ddarparu addysg i ddysgwyr sy'n cael
trafferth & phresenoldeb wyneb yn wyneb gyda'r nod o'u hintegreiddio yn 6l i mewn i'r ysgol.

Nod yr astudiaeth hon yw ateb y cwestiynau ymchwil canlynol:
1. Pamy sefydlwyd y rhaglen ysgolion ar-lein rhithwir?
2. Suty cynlluniwyd y rhaglen a sut mae'n gweithredu?

3. Pa effaith a gafodd y rhaglen ar ddysgwyr a pha mor effeithiol a fu mewn perthynas ag
ymgysylltu, llesiant ac ailintegreiddio i addysg wyneb yn wyneb.

4. Pa agweddau ar y rhaglen oedd yn llwyddiannus ac yn heriol?

5. Suty disgwylir i'r rhaglen ddatblygu yn y dyfodol?

2. Methodoleg

Er mwyn mynd i'r afael &'r cwestiynau ymchwil uchod, mabwysiadwyd dull cymysg a oedd
yn cynnwys dulliau ansoddol a meintiol.

Cyfweliadau lled-strwythuredig

Cysylltwyd & phenaethiaid yr ysgolion a oedd yn rhan o'r rhaglen ysgolion ar-lein rhithwir
drwy swyddogion polisi yn Llywodraeth Cymru. Cynhaliwyd cyfweliadau lled-strwythuredig a
thri o'r penaethiaid hyn sy'n cynrychioli cyfanswm o dri o'r pum ysgol dan sylw. Diben y
cyfweliadau oedd cael cefndir da a throsolwg strategol, ynghyd & chasglu gwybodaeth
mewn perthynas a phrofiadau ysgolion penodol. Yn ogystal & hyn, cynhaliwyd cyfweliad a'r
tiwtor rhithwir a gyflogwyd gan yr ysgolion i gasglu gwybodaeth fanwl! i ddatblygu a
chyflwyno'r rhaglen.

Cafodd cyfweliadau lled-strwythuredig eu defnyddio am fod y dull yn cynnig cydbwysedd
rhwng cwestiynau caeedig a phenagored. Roedd hyn yn golygu y gellid cael dealltwriaeth
gyd-destunol dda a thrafodaeth fanwl mewn perthynas a phynciau allweddol o ddiddordeb
ond roedd hefyd yn cynnig lefel o hyblygrwydd fel y gellid cwmpasu meysydd perthnasol
posibl eraill.

Cafodd canllawiau cyfweliad eu llunio yn seiliedig ar y cwestiynau ymchwil ac roedd y
cwestiynau hyn ychydig yn wahanol yn dibynnu ar broffil y sawl a oedd yn cael ei gyfweld.
Cynhaliwyd y cyfweliadau rhwng mis Mawrth 2025 a mis Ebrill 2025 drwy Microsoft Teams
a chawsant eu recordio ar fideo a thrwy'r swyddogaeth trawsgrifio yn Microsoft Teams.

Arolwg

Datblygwyd arolwg ar-lein hefyd gan ddefnyddio llwyfan Smart Survey i gael gwybodaeth
am safbwyntiau dysgwyr. Mae'r holiadur ar gael yn Atodiad A o'r adroddiad hwn.

Er mwyn gwneud y defnydd gorau o'r ymatebion, rhoddwyd yr arolwg i ddysgwyr ar draws
yr ysgolion gan vy tiwtor rhithwir a gyflawnodd y broses o'i gwblhau yn ystod gwersi ar-lein
rhwng 3 ac 13 Mehefin 2025. Casglodd amrywiaeth o wybodaeth ddemograffig gan
ymatebwyr, roedd yn cynnwys dwy brif adran, ynghyd & chwestiynau amlddewis a
chwestiynau testun rhydd.

Ar adeg y cyfweliadau, roedd 56 o ddysgwyr ar y rhaglen. Erbyn yr adeg y dosbarthwyd yr
arolwg, sef dau fis yn ddiweddarach, roedd 45 o ddysgwyr ar y rhaglen gan fod rhai wedi
gadael oherwydd y cyfnod i ffwrdd ar gyfer arholiadau TGAU.

Daeth 43 o ymatebion i'r arolwg i law i gyd.
Dadansoddiad

Dadansoddwyd y data o'r cyfweliadau gan ddefnyddio dadansoddiad thematig i nodi
theméau a phatrymau yn yr ymatebion. Cafodd y data eu codio fesul thema i nodi meysydd o
ddiddordeb yn seiliedig ar y cwestiynau ymchwil. Y themau oedd:

e sefydlu'r rhaglen ysgolion rhithwir

e cynllunio a gweithredu'r rhaglen ysgolion rhithwir

o effaith ac effeithiolrwydd y rhaglen ysgolion rhithwir
e agweddau llwyddiannus a heriol ar y rhaglen

e datblygu'r rhaglen(ni) ysgolion rhithwir yn y dyfodol.

Ar gyfer yr arolwg, cynhaliwyd dadansoddiad data meintiol gan ddefnyddio Excel ac roedd
yn cynnwys proses unamryweb ac amlamryweb o archwilio'r data. Cafod data ansoddol o
ymatebion penagored eu dadansoddi ar wahén, unwaith eto er mwyn nodi themau a
phynciau cyffredin.

Cafodd deunyddiau ychwanegol a gasglwyd yn ystod y gwaith eu dadansoddi hefyd. Roedd
hyn yn cynnwys pecyn sleidiau PowerPoint a luniwyd gan y tiwtor ar-lein cyn ei ymchwil i
gyflwyno gwybodaeth fanwl am strwythur a gweithrediad y rhaglen, ac adborth gan
ddysgwyr a rhieni i randdeiliaid yn y sector.

3. Canfyddiadau
3.1. Sefydlu'r rhaglen ysgolion rhithwir

Ar adeg yr adroddiad hwn, roedd Rhwydwaith Ysgolion Uwchradd De Cymru (SWSSN) yn
cynnwys naw ysgol sy'n cydweithredu, yn arloesi ac yn cydweithio i rannu arferion gorau ac
i oresgyn heriau gwahanol a wynebir ganddynt yn aml. Mae pump o'r ysgolion hyn wedi
penderfynu cydweithio i sefydlu rhaglen ysgolion ar-lein rhithwir.

Mae llawer o'r ysgolion yn cyd-fynd & phroffil sy'n gysylitiedig & chyfraddau uchel o
absenoldebau. Mae'r ysgolion yn ffurfio “teulu o ysgolion” ac maent wedi'u lleoli mewn
ardaloedd difreintiedig yng Nghymru fel y nodir o ran eu safle yn y canraddau isaf o Fynegai
Amddifadedd Lluosog Cymru. Yn yr ysgolion hyn, mae nifer sylweddol o'r disgyblion yn
gymwys i gael prydau ysgol am ddim, ac mae gan nifer mawr anghenion dysgu
ychwanegol ac anhwylderau ymddygiadol emosiynol-gymdeithasol.

“‘Mae'r plant yma, tua 80% rwy'n meddwl, yn byw yn 20% o'r ardaloedd mwyaf
difreintiedig yng Nghymru. [Mae gan yr ysgol] ymysg y ganran uchaf o brydau ysgol
am ddim o blith unrhyw ysgol uwchradd yng Nghymru...Mae'n newid ac yn amrywio
eithaf tipyn, yn enwedig o ran newidiadau yn y ffordd y mae pobl yn cymhwyso i gael
prydau ysgol am ddim felly, mae'n siwr bod y ffigur yn debycach i 60 i 65%. Mae nifer
mawr o0 bobl ag anghenion dysgu ychwanegol. Eto, yr uchaf yn y sector uwchradd
yng Nghymru.”

Pennaeth 1

Siaradodd penaethiaid am agwedd ymysg rhieni nad oeddent yn gweld pwysigrwydd na
gwerth ysgol yn ei chyfanrwydd. Mae hyn wedi'i briodoli i'w profiadau hanesyddol o addysg
a'u sefyllfa economaidd eu hunain:

“Nid oes canfyddiad arbennig o gadarnhaol o addysg yn y gymuned hon, aeth llawer
o rieni i'r ysgol, a chael profiad negyddol, nid oeddent yn mwynhau'r ysgol... nid yw
addysg yn cael ei ystyried fel blaenoriaeth yma. Mae cryn dipyn o hyn fel goroesi o
ddydd i ddydd, a dyna beth maent nhw'n canolbwyntio arno.”

Pennaeth 1

Esboniodd y penaethiaid fod y safbwynt hwn wedi'i gymhlethu oherwydd COVID-19, a
wnaeth normaleiddio dull gwahanol o fyw a derbyn bod eu plentyn gartref.

“‘Ers COVID roeddem mewn sefyllfa lle'r oedd pawb yn cadw'n ddiogel, yn aros
gartref, ac roedd llawer mwy o bobl yn gweithio gartref. Ac rwy'n meddwl weithiau
bod hynny'n golygu, pan fyddant gartref, ei bod yn iawn i'w plentyn fod gartref. Neu
hyd yn oed pan na fyddant gartref, dydyn nhw ddim yn meindio bod y plentyn
gartref.”

Pennaeth 1

Yn y cyd-destun hwn, awgrymodd penaethiaid y cafwyd newid pellach mewn agweddau
rhieni tuag at addysg ffurfiol gan arsylwi bod rhai rhieni yn ystyried bod addysg yn rhywbeth
“‘dewisol” yn hytrach na hanfodol. Arweiniodd hyn at sefyllfaoedd lle'r oedd rhieni'n trin
ysgolion fel gwasanaeth y gallant “ddewis a dethol” ohono, gan benderfynu pa agweddau ar
addysg i'w derbyn neu eu gwrthod, sy'n diystyru'r ymgysylltiad parhaus gan rieni sy'n
angenrheidiol ar gyfer dysgu'n effeithiol.

Esboniodd un pennaeth mai dim ond cyfran fach o amser dysgwyr y gall ysgolion gael
mynediad ati, ac felly efallai na allant wrthbwyso'r safbwyntiau allanol hyn o ysgolion a all
gael eu trosglwyddo i lawr i'r dysgwyr.

f...maen nhw'n treulio 80% o'u hamser yn y gymuned a gyda'i rhieni, a dim ond am
gyfnod byr o amser yn ystod y dydd y byddan nhw gyda ni, ac mae'n rhaid i chi
wneud y mwyaf o'r amser hwnnw. Nid yw bob amser yn hawdd pan fydd dylanwadau
allanol ar lawer o blant.”

Pennaeth 1

Fodd bynnag, yn fwyaf pwysig, ac yn unol ag ymchwil sy'n bodoli eisoes, esboniodd y
penaethiaid, ers COVID-19, fod llawer o'u dysgwyr yn wynebu problemau sy'n gysylltiedig &
lefelau uwch o salwch meddwl a gorbryder sydd yn aml wedi'u nodweddu gan broblemau
synhwyraidd, yn enwedig mewn perthynas a lefel y swn mewn ystafelloedd dosbarth, osgoi
niferoedd mawr o bobl, a phwysau academaidd gwahanol. Mae hyn wedi arwain at osgoi'r
ysgol ar sail emosiwn (ESBA).

Mae'r ysgolion yn cydnabod, yn y gorffennol, bod y gefnogaeth i ddysgwyr sy'n wynebu'r
problemau hyn yn gyfyngedig i ymdrechion swyddogion cymorth bugeiliol a staff diogelu.
Nid oedd ganddynt ddigon o ymyriadau amgen na rhaglen sylweddol i ymateb i anghenion y
disgyblion hyn a'r heriau a wynebir ganddynt. Fodd bynnag, roedd “angen dybryd” i
ddatblygu rhywbeth a allai ail-ennyn eu diddordeb a chydnabyddiaeth gynyddol y dylent
ystyried opsiynau eraill gan gynnwys ysgol rithwir neu ysgol ar-lein.

Pan ofynnwyd sut y sefydlwyd y rhaglen, awgrymwyd ei bod wedi dod i'r amlwg pan fu
penaethiaid yn cyfathrebu &'i gilydd ac yn sylweddoli eu bod yn wynebu pethau tebyg gyda'r
“plant bregus iawn hyn”, ynghyd & chytuno bod angen gwneud rhywbeth i roi mynediad at
addysg iddynt. Gwnaethant roi esboniad pellach o natur y dysgwyr yr oeddent am eu helpu,
gan nodi graddau llawn eu lefelau o absenoldeb a gwrthod mynd i'r ysgol a'r ffaith nad
oeddent yn ymateb i ddulliau traddodiadol o ail-ymgysyllitu:

“Rydych yn siarad am blant nad ydynt yn mynd i'r ysgol o gwbl. ... byddai'n achos lle
nad ydym wedi gweld y plant hyn ers misoedd ar fisoedd. Mae popeth rydym wedi
rhoi cynnig arno i'w cael nhw i ddod i'r ysgol wedi methu.”

Pennaeth 1

“Plant yw'r rhain sydd yn gwrthod mynd i'r ysgol yn llwyr, na allant adael y ty, na
allant adael eu hystafell wely, nad ydynt wedi bod yn yr ysgol ers cyfnod sylweddol o

amser, efallai nad ydynt wedi bod yn yr ysgol ers mis Medi, efallai eu bod wedi colli
cysylltiad yr haf diwethaf.”

Pennaeth 2

Mewn rhai achosion, ystyriwyd bod yr angen am ddarpariaeth amgen yn angenrheidiol er
mwyn sicrhau y gellid darparu addysg heb arwain at niwed posibl i ddysgwyr.

“Mae gennyf un disgybl yn fy meddwl, er enghraifft, a oedd yn bryderus iawn, yn
wynebu heriau iechyd meddwl, a oedd yn hunan-niweidio'n ddifrifol... Pe byddem yn
ei wthio [i ddychwelyd i'r ysgol drwy ymyriadau mwy traddodiadol], roedd yn debygol
o arwain at ganlyniadau difrifol... felly datblygodd o'r mathau hyn o achosion
eithriadol.”

Pennaeth 3

Heblaw dysgwyr & salwch meddwl a gorbryder, defnyddir y rhaglen hefyd fel datrysiad dros
dro mewn amgylchiadau lle mae'r dysgwr yn wynebu risg o golli allan ar lawer o ysgol
oherwydd cymhlethdodau eraill fel gwrthdaro & dysgwyr eraill yn yr ysgol. Os arweiniodd yr
achosion hyn o wrthdaro at amodau mechniaeth, ni fyddai'r dysgwr yn gallu dod i'r ysgol am
nad yw'n cael dod i gysylltiad uniongyrchol nac anuniongyrchol a rhai partion dan sylw.

Fodd bynnag, esboniodd y penaethiaid nad darpariaeth ymddygiadol yw'r rhaglen, ac nad
yw wedi'i bwriadu ar gyfer y dysgwyr hynny na allant fod ar y safle oherwydd ymddygiad
gwael neu sydd wedi'u gwahardd o'r ysgol. Yn hytrach, mae'n bodoli er budd y “myfyrwyr
hynny sydd am ddysgu” ond sy'n wynebu “rhwystrau [i] ddod i'r ysgol.”

Ynghyd a rhoi cipolwg ar y rhesymau sy'n canolbwyntio ar y dysgwyr, roedd y penaethiaid
yn awyddus i bwysleisio mai rhan o'u hysgogiad dros benderfynu sefydlu'r rhaglen o'u dewis
eu hunain oedd yn sgil rhwystredigaeth a'r awdurdodau lleol a barn nad oedd digon o
adnoddau'n cael eu darparu ar gyfer cymorth o'r fath:

“...nid oeddem yn cael digon o adnoddau gan yr awdurdod lleol i ddarparu cymorth
angenrheidiol ar lwybr addysg heblaw yn yr ysgol (EOTAS).”

Pennaeth

Dywedwyd bod rhai o'r awdurdodau lleol lle'r oedd yr ysgolion hyn wedi'u lleoli wedi
gwrthwynebu'r cynlluniau ar gyfer darparu rhaglen ar-lein oherwydd y pwysau ar eu system
eu hunain, pryderon dros oblygiadau o ran ffigurau presenoldeb, ac ansicrwydd ynghylch
sut y byddai'r rhaglen yn datblygu. Yn y pen draw, aeth y penaethiaid rhagddynt, gan
benderfynu cydweithio a defnyddio'r cyllid a gant ar gyfer dysgwyr er mwyn rhoi'r
ddarpariaeth ar waith:

“‘Roedd ambell awdurdod lleol yn meddwl ‘allwch chi ddim gwneud hyn’. Gwnaethom
ddweud, wel, rydym yn ei wneud oherwydd os na fyddwn yn gwneud hynny, bydd y
plant yn aros y ty. Beth rydym yn ei wneud? Fel y gwyddoch, dydyn ni ddim yn dileu
rhywbeth sy'n well. Rydym yn gwneud rhywbeth yn well. Rydym yn defnyddio ein
cyllid.”

Pennaeth

Dechreuodd y rhaglen ysgol ar-lein ym mis lonawr 2024 ac mae bellach yn ddarpariaeth fwy
cyflawn o lawer wedi'i thargedu at ddysgwyr mwy heriol yr ysgol yn fwy nag oedd yn
digwydd o'r blaen. Ei nod cyffredinol yw annog dysgwyr sy'n cael trafferth & phresenoldeb i
ailintegreiddio mewn addysg wyneb yn wyneb neu, os na fydd hyn yn bosibl, i wella lefelau
ymgysylltu a sicrhau bod y dysgwyr hyn yn cael rhywfaint o barhad o ran eu haddysg:

“[Mae gennym bellach] ddarpariaeth fwy strategol a mwy cynhwysfawr o lawer i'w
chynnig i'r plant hyn. Nid dim ond i'w cael yn &l i'r ysgol, ond pan fyddant yn yr ysgol
ar-lein, maent yn cael dél well o lawer o ran darpariaeth [na'r hyn y byddent yn ei
gael fel arall].”

Pennaeth 3

3.2. Proffil dysgwyr ar y rhaglen ysgolion rhithwir

Ers i'r rhaglen o wersi ar-lein ar gyfer y rhai sy'n cael trafferth & phresenoldeb ddechrau,
mae cyfanswm o 128 o ddysgwyr wedi bod yn rhan ohoni ac roedd 56 wedi cofrestru ar
ddechrau'r ymchwil.

Mae proffil y dysgwyr yn seiliedig ar y rheini a gwblhaodd yr arolwg fel a ganlyn: mae 17 o
ddysgwyr a oedd yn ystyried eu hunain yn wrywaidd, 20 a oedd yn ystyried eu hunain yn
fenywaidd, 4 yr oedd yn well ganddynt beidio & dweud a 2 a oedd yn ystyried eu hunain yn
anneuaidd. Ymysg y dysgwyr, dywedodd 14 eu bod yn gymwys i gael prydau ysgol am ddim,
nododd 10 nad oeddent, a dywedodd 18 nad oeddent yn gwybod.

O ran p'un a oes gan ddysgwyr ADYau, nododd 3 bod ganddynt Anhwylder Diffyg
Canolbwyntio a Gorfywiogrwydd, roedd gan 5 awtistiaeth, roedd 2 yn aros i gael asesiad
awtistiaeth, roedd gan 1 ddyslecsia, ac nid oedd gan 22 unrhyw anghenion dysgu
ychwanegol.

Ffigur 2: nifer y dysgwyr ym mhob grwp blwyddyn ar y rhaglen ar hyn o bryd (Ffigur
sylfaen: 43 gan gynnwys 1 ymateb coll)

Mae Ffigur 2 yn dangos bod y dysgwyr ar y rhaglen yn cynnwys pob grwp blwyddyn, ond
mae mwy o ddysgwyr ym mlynyddoedd 9 a 10, o gymharu & blynyddoedd eraill. Gall y nifer
cymharol lai o ymatebwyr ym mlynyddoedd 7 ac 11 adlewyrchu'r ffaith nad yw dysgwyr fel
arfer yn cael eu rhoi ar y rhaglen yn ystod eu blwyddyn gyntaf yn yr ysgol, oni fydd hynny
mewn amgylchiadau eithriadol, a bod rhai dysgwyr wedi gadael y rhaglen yn ddiweddar cyn
sefyll eu harholiadau TGAU.

Ffigur 3: nifer y dysgwyr yn 6l hyd yr amser y maent wedi bod ar y rhaglen (Ffigur
sylfaen: 43)

Cyfnod o amser

Mae Ffigur 3 yn dangos amrywiad o ran hyd yr amser y mae dysgwyr wedi bod ar y rhaglen,
gyda'r rhan fwyaf yn nodi rhwng 6 mis a blwyddyn neu fwy na blwyddyn. Mae hyn yn
dangos bod y ddarpariaeth yn gweithredu fel datrysiad parhaus a thymor hwy ar gyfer y
rhan fwyaf o'r dysgwyr.

Ffigur 4: rhesymau pam nad yw dysgwyr am fynd i'r ysgol eu hunain neu'n teimlo
na allant wneud hynny (Ffigur sylfaen: 43)

Dydw i ddim yn hoffir gwersi || NN 7

Nid yw'n diwallu fy anghenion || N NN 1

Gorbryder | 36

Fel y gwelir yn Ffigur 4, roedd gwybodaeth o'r arolwg i ddysgwyr yn unol & chyfrifon y
penaethiaid o ran pam nad oedd llawer o'r dysgwyr am fynd i'r ysgol. Mae'r arolwg yn

dangos yn glir mai materion o ran iechyd meddwil a llesiant, yn enwedig gorbryder, yw'r prif
resymau pam y mae myfyrwyr yn teimlo nad ydynt yn gallu, neu nad ydynt yn fodlon, mynd
i'r ysgol eu hunain (36 allan 0 43). Ymysg y prif resymau eraill mae bwlio (19 allan 0 43), a
nododd 11 o ddysgwyr nad oedd yr ysgol yn diwallu eu hanghenion ac nad oeddent yn hoffi
eu hathrawon, gan awgrymu, ers peth amser, nad yw'r gwasanaeth sy'n cael ei gynnig
mewn ysgolion yn bodloni gofynion dysgu unigolion yn llawn.

3.3. Cynllunio a gweithredu'r rhaglen ysgolion rhithwir

Yn y cam datblygu a chynllunio cychwynnol ar gyfer y rhaglen ysgolion rhithwir, canfu'r
penaethiaid sy'n cymryd rhan yn y rhwydwaith nad oedd proses sefydlu na fframwaith yn
bodoli eisoes y gellid eu dilyn, ac yn hynny o beth bod angen dibynnu ar farn broffesiynol i
raddau helaeth.

“Y broblem oedd gennym oedd nad oedd unrhyw beth fel hyn yn bodoli yng Nghymru
pan wnaethom ei sefydlu, felly doedd neb y gallem droi ato. Doedd gennym ni ddim
seinfwrdd. Doedd gennym ni ddim model i'w efelychu. Roedd yn rhaid i ni fynd
gyda'n barn broffesiynol a'r peth cywir a'r peth gorau i'w wneud yn ein barn ni o ran
darpariaeth ar gyfer y plant.”

Pennaeth 1

Penderfynodd yr ysgolion gyflogi tiwtor rhithwir penodol i gyflwyno'r rhaglen. Mae gan bob
ysgol gyllideb a gant gan yr awdurdod lleol a chaiff cost cyflogi'r tiwtor ei rhannu'n gyfartal,
er gwaethaf y ffaith bod un ysgol arweiniol wedi'i gyflogi'n swyddogol fel ei fod “fel cael athro
ychwanegol.” Pan oedd ar waith, lluniodd y tiwtor gynllun gweithredu a oedd yn cwmpasu
sut y byddai'r rhaglen yn gweithio, a chafodd ei gymeradwyo gan yr ysgolion a oedd yn
cymryd rhan.

Mae'r rhaglen ysgolion rhithwir yn cynnwys pum ysgol dros dair sir. Gall y rhain gofrestru
hyd at 12 o ddysgwyr, yn ddelfrydol, chwech, yng Nghyfnod Allweddol 3 a chwech yng
Nghyfnod Allweddol 4. Ar ddechrau'r ymchwil, roedd capasiti i gael 60 o leoedd a 56 o
ddysgwyr ar y rhaglen.

Mae gan bob un o'r pum ysgol dan sylw gyfrifoldeb dros ei thechnoleg ei hun sy'n ofynnol i
gyflwyno'r rhaglen, felly os bydd ganddynt ddysgwr nad oes ganddo liniadur neu Wi-Fi, bydd
yn darparu hyn ar ei gyfer. Hefyd, caiff amrywiaeth o adnoddau eraill eu cyfuno a'u rhannu
ymysg yr ysgolion i sicrhau bod gan bob dysgwr ar y rhaglen fynediad atynt mewn ffordd
gost-effeithiol.

1 Ers dechrau cyflwyno'r Cwricwlwm newydd i Gymru, ni fydd y cwricwlwm yn cael ei drefnu yn 6l cyfnodau
allweddol mwyach. Yn hytrach, bydd yn cynnwys un cwricwlwm di-dor ar gyfer plant 3 i 16 oed, sy'n darparu
dysgu mwy cydgysylitiedig

“‘Rydym yn rhedeg llawer o'r rhaglenni ar y cwrs, rydym yn defnyddio llawer o
adnoddau ar-lein... ond rwy'n sicrhau eu bod ar gael ar yr ysgol ar-lein am ddim.”

Pennaeth 1

Fel gyda dysgu wyneb yn wyneb yn yr ystafell ddosbarth, mae amodau a disgwyliadau y
bydd yn rhaid i ddysgwyr sy'n cymryd rhan eu bodloni er mwyn ymuno a pharhau ary
rhaglen, gan gynnwys goruchwyliaeth oedolion a dangos ymgysylitiad rheolaidd yn ystod y
gwersi:

“Mae angen bod oedolyn yn y ty... o safbwynt diogelwch. Mae angen gallu gweld
plant nad ydynt yn mynd i'r ysgol, [ac] ar yr ysgol rithwir, maent yn cael eu gweld bob
dydd, felly mae'n rhaid iddynt droi'r camera ymlaen hyd yn oed os na fyddant yn ei
adael ymlaen yr holl amser. Mae angen iddynt ymgysylltu, mae angen i'w
presenoldeb [ar-lein] gyrraedd canran benodol, a chaiff hyn ei esbonio iddynt am eu
bod yn cymryd lle y gallai rhywun arall fod wedi'i gael oherwydd dim ond 12 o leoedd
sydd gennym ar yr ysgol rithwir.”

Pennaeth 3

Er mwyn helpu i fonitro hyn, bydd y tiwtor ar-lein yn cymryd cofrestr o ddysgwyr ar Microsoft
Excel bob dydd, a bydd y dysgwyr yn cael marc presenoldeb os byddant ar-lein drwy gydol
y wers 45 munud o hyd. Yna, caiff y gofrestr hon ei rhannu & phob un o'r ysgolion, y
penaethiaid, y dirprwy benaethiaid a'r staff gweinyddol sy'n gyfrifol am gofnodi presenoldeb

yn yr ysgol.

Mae'r tiwtor sydd wedi bod yn cyflwyno'r gwersi ar-lein ers y dechrau yn athro cymwys
(TAR). Mae hefyd wedi bod yn cael cymorth ychwanegol mewn mathemateg a Saesneg
gan athrawon eraill yn yr ysgolion sy'n cymryd rhan, ac mae wedi cael hyfforddiant yn ystod
diwrnodau HMS.

Ar hyn o bryd, mae'r tiwtor yn addysgu pum gwers y dydd i grwpiau gwahanol o ddysgwyr
yng Nghyfnod Allweddol 3 a 4. Dim ond amserlen graidd o ddwy wers 45 munud y dydd a
gaiff dysgwyr unigol, sy'n cynnwys mathemateg a Saesneg. Dewiswyd y pynciau craidd hyn
am mai dyna mae'r athrawon yn ei ffafrio, a'r bwriad yw i'r dysgwyr eistedd a chael TGAU yn
y ddau.

Nododd y tiwtor ei fod yn awyddus i ddatblygu'r arlwy ymhellach gan gynnig gwersi mewn

mwy o bynciau a allai alluogi'r dysgwyr i gael cymwysterau ychwanegol. | wneud hyn, maent
wedi mabwysiadu'r cymhwyster Liwyddo mewn Addysg, Cyflogaeth a Hyfforddiant SWEET.
Ar adeg y cyfweliad, roedd 13 o ddysgwyr wedi cofrestru ar y cymhwyster ychwanegol hwn.

“Mae cymhwyster SWEET fel cwrs BTEC y byddant yn ei ddilyn, sef llyfryn yn seiliedig
ar gwmpasu rhannau cyfeirio amrywiol i'w wneud...yn ddysgwr am oes a byddant yn
gwneud hyn gyda 22/23 o weithgareddau gwahanol yn y llyfrynnau hyn. Mae pum
llyfryn yn gyfwerth ag un TGAU ac, os byddant yn gwneud pob un o'r 8, sef fy mwriad
ar gyfer llawer ohonynt, byddent yn cael yr hyn sy'n cyfateb i ddau TGAU. Felly, y
potensial ar gyfer y dysgwyr hyn yw cael mathemateg, Saesneg a dau TGAU.”

Tiwtor

Mae'r tiwtor yn gyfrifol am gynllunio fformat pob gwers. Er y gall amrywio o un wers i'r nesaf,
fel arfer mae hyn yn cynnwys cyfnod o addysgu drwy Ilwyfan technolegol cydweithredol fel
White Board, yna gyfnod o amser ar gyfer gwaith unigol pan fydd y dysgwyr yn defnyddio
taflenni gwaith ar-lein neu drwy adnoddau ar-lein fel Maths Watch.

“...ar y Bwrdd Gwyn gallwn gydweithio... felly byddwn yn adeiladu ein gwybodaeth i
ddechrau ac yn llunio bwrdd meddyliau ac yna efallai y byddwn yn cael gweithgaredd
ar Teams ac yna byddant yn mynd i gwblhau eu gweithgaredd.”

Tiwtor

Bydd y tiwtor yn monitro'r sesiwn fel mewn amgylchedd ystafell ddosbarth a gall roi adborth,
awgrymiadau a chyngor llafar ar unwaith oherwydd y gall weld sgrin y disgybl drwy'r adeg.
Fel hyn, gall y tiwtor hefyd sicrhau ei fod yn ymateb i anghenion penodol dysgwyr a all nodi
bod angen cymorth arnynt drwy ddefnyddio dulliau rhyngweithiol fel y swyddogaeth bawd i
fyny. Gwnaethant hefyd fyfyrio ar y ffaith eu bod yn ceisio helpu a dal i fyny & dysgwyr, gan
addasu a phersonoli'r gwersi cystal ag y gallant, gan eu bod yn ymwybodol nad yw'n
ddarpariaeth sy'n addas i bawb.

Yn ogystal & chymorth yn y gwersi, mae'r tiwtor yn rhoi darpariaeth ar wahan ar gyfer rhai
dysgwyr y mae angen mwy o gymorth neu anogaeth arnynt. Mae'r dysgwyr hyn yn cael
gwersi 30 munud ychwanegol o gymharu a'r grwp craidd. Mae hyn fel arfer ar gyfer y
disgyblion mwyaf bregus neu sy'n newydd i'r rhaglen ac “na allant barhau i ganolbwyntio am
45 munud” ac a all gael budd o sesiwn “fyrrach, fwy cryno a mwy cynhyrchiol”.

Allan o ddyhead i wneud yr amgylchedd ar-lein mor gadarnhaol ac agos at amgylchedd
mewn ysgol & phosibl, mae'r tiwtor wedi creu wal oriel ar-lein fel y gall dysgwyr arddangos
eu gwaith. Maent hefyd cynnal gweithgareddau allgyrsiol drwy bobi neu “ddydd Gwener
llawn hwyl”.

“‘Mewn amgylchedd ystafell ddosbarth [wyneb yn wyneb], byddai'r dysgwyr yn cael
canmoliaeth... [fel] ar eu gwaith ar y wal neu ar arddangosfa efallai... Felly, roeddwn
am weld beth y gallwn i ei wneud ar-lein hefyd i'w adlewyrchu yn y ffordd orau posibl,
felly roeddwn yn gwybod ar fy rhaglen fy mod am gael oriel ddigidol gyda dolen y
gallant gael mynediad ati.”

Tiwtor

Mae'r tiwtor hefyd yn olrhain cynnydd pob dysgwr dros amser. Gellir gwneud hyn i nodi
unrhyw broblemau posibl a all godi ac annog trafodaethau ag ysgol neu rieni'r dysgwr os
bydd angen. Defnyddir gwybodaeth o'r ymarfer hwn hefyd i roi adborth i'r broses ddysgu
drwy alluogi'r tiwtor i ystyried eu darpariaeth a'u haddasu i unrhyw anghenion sy'n codi.

“Bob wythnos, rwy'n llunio adroddiad bach ar y dysgwyr hyn, gan grynhoi sut oedd eu
hwythnos, efallai os ydynt yn cyflawni pethau neu beth allai fod yn digwydd ar yr
adeg benodol honno. Caiff codau lliw eu defnyddio ar gyfer hyn felly eto mae'n rhoi'r
wybodaeth uniongyrchol honno i bobl mewn ysgol os bydd popeth yn iawn gyda'n

dysgwr oherwydd gall edrych ar fy system olrhain. Os yw'n wyrdd, maent yn gwybod
ar unwaith bod ein dysgwr yn iawn. Does dim byd i boeni amdano. Os yw'n oren,
maent yn gwybod y gall fod rhywbeth yn mynd ymlaen. Os yw'n lliw coch, mae'n
dweud wrthynt fod rhywbeth yn mynd ymlaen... ac yna byddem yn hoffi cael sgwrs.”

Tiwtor

Fel rhan o'r broses hon, bydd y tiwtor yn sicrhau bod ganddo gydberthynas waith dda a'r
rhieni, fel y gellir datrys unrhyw bryderon yn brydlon.

“Gall pob rhiant gael fy nghyfeiriad e-bost felly gallant anfon e-bost ataf unrhyw bryd.
A gan fod gennyf ffon symudol ar gyfer y gwaith, bydd rhieni'n anfon neges destun
ataf. Felly, mae cydberthynas gref iawn rhyngof fi a'r rhieni a'r dysgwr, ynghyd a'r
ysgol. Rydym yn mynd drwy hyn gyda'n gilydd.”

Tiwtor

Yn ogystal & gwaith y tiwtor, mae anogwr dysgu ym mhob ysgol sy'n cyflawni rél fugeiliol ac
ystyrir ei fod yn berson cyswllt rhwng y dysgwr, ei rieni a'r ysgol. Mae'n gyfrifol am ddatrys
unrhyw bryderon a all godi a chant eu nodi drwy'r broses fonitro a drafodir uchod, a hefyd
unrhyw broblemau eraill a all godi gyda dyfeisiau digidol dysgwyr neu eu cysylltiad a'r
rhyngrwyd.

“Anogwyr dysgu yw elfen fugeiliol yr ysgol. Felly, er enghraifft, nid yw'r plentyn wedi
bod yn bresennol ac ni ellir cysylltu ag ef [mewn gwersi]. Bydd yn ceisio ffonio'r
cartref i bontio'r bwich rhwng yr ysgol a'r teulu, i'w gael yn &l ar-lein ac yn ymgysylitu.
Efallai, os na fyddant yn ateb galwadau na negeseuon gan yr ysgol ac ati, y bydd yn
mynd allan i'r ty ac yn curo ar y drws i ddatrys y mater.”

Pennaeth 1

3.4. Effaith ac effeithiolrwydd y rhaglen ysgolion rhithwir

Dylai'r ymchwil ddeall effeithiau'r rhaglen ysgol rithwir a pha mor effeithiol y mae wrth
gyflawni canlyniadau gwahanol i'r dysgwyr.

Cyflwynodd y tiwtor daenlen o wybodaeth sy'n sicrhau y gellir cymharu lefelau presenoldeb
dysgwyr cyn y rhaglen ac yn ystod y gwersi ar-lein y buont yn eu cael ar gyfer y cyfnod
rhwng mis Medi 2024 a mis Mehefin 2025 (gweler Ffigur 5 isod).

Ffigur 5: presenoldeb cyfartalog dysgwyr cyn ac yn ystod y rhaglen o wersi ar-lein
rhwng mis Medi 2024 a mis Mehefin 2025 (Ffigur sylfaen: 49)

Mae'r data'n nodi y gwelwyd gwelliant clir mewn lefelau presenoldeb ac ymgysylitu ar draws
yr holl ysgolion sy'n cymryd rhan bron ar gyfer dysgwyr ym miwyddyn 7i9a 10i 11 (CA3 a
CA4 gynt). Ceir un enghraifft yn Ysgol 4 yng Nghyfnod Allweddol 4 lle na wnaeth y
canrannau presenoldeb wella ac mae'n ymddangos bod hynny oherwydd un anomaledd lle'r
oedd presenoldeb wedi gwaethygu (92% | 68%). Mae'n bwysig nodi bod y tiwtor ond yn
darparu data ar gyfer dysgwyr a oedd ar y llwybr pan anfonwyd yr arolwg, felly nid yw hyn
yn adlewyrchu presenoldeb misol pob dysgwr ar y rhaglen yn ystod blwyddyn academaidd
2024/25.

Er hyn, mae'r gwelliant cyffredinol i lefelau presenoldeb y grivp hwn o ddysgwyr wedi
dangos bod y rhaglen wedi bod yn llwyddiant ysgubol o ran gwella ymgysylltiad dysgwyr a
arferai fod yn absennol. Mae hyn yn adlewyrchu canfyddiadau adolygiad blaenorol a
gynhaliwyd gan Lywodraeth y DU ar y profiad o weithio o bell yn ystod y pandemig ar gyfer
disgyblion sy'n gwrthod mynd i'r ysgol a'r rhai y mae'r ysgol yn ysgogi gorbryder iddynt
(Walker et al, 2022: 42-43).

Ffigur 6: sut mae dysgwyr yn teimlo y mae'r gwersi ar-lein wedi effeithio arnynt
(Ffigur sylfaen: 43)

Mae Ffigur 6 yn cyflwyno canfyddiadau ar sut roedd dysgwyr yn teimlo y mae'r gwersi ar-
lein wedi effeithio ar agweddau ar eu haddysg a'u dysgu, y gellir ei weld fel marcwyr
ymgysylltu. Roedd cyfran sylweddol o'r myfyrwyr wedi gweld gwelliant yn eu cyfranogiad, ac
mae hyn hefyd yn amlwg yn yr ymatebion i negeseuon testun. Awgrymodd tua hanner y
gwelwyd gwelliannau yn eu gwybodaeth a'u dealltwriaeth a'u lefelau canolbwyntio, a
nododd un rhan o dair arall bod eu gwaith ysgol wedi gwella.

“‘Rwy'n siarad mwy ac yn rhoi atebion yn wahanol i pan oeddwn i yn yr ysgol pan nad
oeddwn i'n trafferthu.

Arolwg Dysgwyr

Ar draws y pedwar categori uchod, nododd rhai myfyrwyr nad oedd y gwersi ar-lein wedi
cael unrhyw effaith a bod pethau wedi aros yr un fath. Wrth edrych yn fanylach ar yr
ymatebion unigol, mae'n ymddangos y gall hyn fod yn gysylltiedig a'r garfan a oedd ond
wedi bod ar y rhaglen ers cyfnod cymharol fyr (rhwng 6 mis a blwyddyn). Fodd bynnag, er
bod rhai yn nodi bod pethau wedi aros yr un fath, mae'n werth nodi bod y dysgwyr hyn yn
cael addysg pan na fyddent yn yr ysgol fel arall. Nododd nifer bach iawn o ddysgwyr bod
pethau wedi gwaethygu yn y meysydd hyn, ond yn yr achosion hyn, roedd yn ymddangos
bod eu sylwadau unigol yn adlewyrchu eu trafferthion a'u heriau personol eu hunain yn
hytrach na diffygion y rhaglen ei hun.



Ffigur 7: sut mae dysgwyr yn teimlo bod y gwersi ar-lein wedi effeithio arnynt
(parhad) (Ffigur sylfaen: 43)

Cafodd agweddau eraill ar brofiad a chanlyniadau dysgwyr y tu hwnt i'r rhai oedd yn
uniongyrchol gysylltiedig ag addysg a dysgu eu harchwilio hefyd a'u cyflwyno yn Ffigur 7
uchod. Mae'r gwersi ar-lein wedi arwain at welliannau mewn iechyd meddwl! ar gyfer mwy
na hanner y dysgwyr. Mae hyn yn debygol o fod wedi'i briodoli i'r ffaith bod y gwersi ar-lein
wedi'u cynllunio i gael gwared ar straen sy'n gysylltiedig ag ystafelloedd dosbarth
traddodiadol a all effeithio ar ddysgwyr sydd a gorbryder a phroblemau cysylltiedig eraill. Ar
gyfer y myfyrwyr hyn, gall dysgu ar-lein gynnig amgylchedd tawelach y gallant ymdopi ag ef
yn well. Nodwyd hyn yn ymatebion testun rhydd y myfyrwyr:

“Yn bersonol, mae'n cael gwared ar y gorbryder sy'n gysylltiedig & mynd i'r ysgol
(mae gen i orbryder cymdeithasol).”

Arolwg dysgwyr

“Mae'r rhaglen dysgu ar-lein wir wedi helpu gyda fy ngorbryder a'm hyder. Mae'r
rhaglen ar-lein wedi fy helpu gymaint, ac wn i ddim beth y byddwn yn ei wneud os na
fyddwn yn cymryd rhan ynddi.”

Arolwg dysgwyr

Mae'n werth nodi bod tri myfyriwr wedi dweud bod eu hiechyd meddwl! wedi gwaethygu.
Wrth edrych ar y data yn ofalus, mae'n ymddangos bod hyn oherwydd difrifoldeb eu
problemau unigol, a/neu eu heriau personol eu hunain sy'n bodoli y tu allan i'r rhaglen.

Nodwyd lefel debyg o welliant ar gyfer iechyd corfforol a sgiliau cymdeithasol (13 a 12, yny
drefn honno). Nododd nifer sylweddol o fyfyrwyr na welwyd unrhyw newid, gyda rhai hyd yn

oed yn nodi bod yr agweddau hyn wedi gwaethygu. Gellir tybio bod hyn oherwydd y gall
presenoldeb ar y rhaglen ysgol rithwir arwain at lai o gyfle i ryngweithio'n gymdeithasol &
chyfoedion fel cerdded i'r ysgol neu gymryd rhan mewn addysg gorfforol neu weithgareddau
ysgol eraill tebyg. Mae hefyd yn awgrymu bod sawl agwedd hanfodol ar ddatblygiad
myfyrwyr na ellir eu hintegreiddio mor rhwydd yn yr amgylchedd ysgol rithwir. Mewn
perthynas a'r agwedd olaf, roedd yr adborth gan ddysgwyr ar eu rhagolygon ar gyfer y
dyfodol yn gadarnhaol ar y cyfan gyda chyfran fawr o'r myfyrwyr yn nodi ei bod wedi gwella,
ac eraill yn dweud ei bod wedi aros yr un fath. Ni nododd yr un o'r dysgwyr ei bod wedi
gwaethygu.

Wrth esbonio'r data ymhellach, mae'n glir bod gwahaniaethau rhwng y rhywiau ar draws
sawl un o'r categoriau sy'n gysylltiedig & phrofiadau myfyrwyr o ddysgu ar-lein. Er bod y
rhaniad cyffredinol rhwng y rhywiau yn gymharol gyfartal, mae merched yn fwy tebygol na
bechgyn o deimlo bod y rhaglen wedi gwella eu hiechyd meddwl (n=15, o gymharu & n=8),
iechyd corfforol (n=10, o gymharu & n=3), sgiliau cymdeithasol (n=8, o gymharu & n=3), a
rhagolygon ar gyfer y dyfodol (n=11, o gymharu & n=5).

Roedd yr ymchwil hefyd yn holi sut roedd profiad y dysgwyr yn trosi i deimladau am eu
dewis o gyfrwng dysgu a pha mor effeithiol y gallai'r rhaglen fod ar gyfer helpu dysgwyr i
ddychwelyd i addysg wyneb yn wyneb. Ystyriwyd bod hyn yn bwysig o ystyried bod
presenoldeb yn un o flaenoriaethau Llywodraeth Cymru a'r ffaith bod llenyddiaeth ehangach
yn tybio ei fod yn gysylitiedig & chanlyniadau byrdymor a hirdymor i ddysgwyr.

Ffigur 8: nifer y dysgwyr yn 6l y math o ddysgu y byddent yn ei ffafrio (Ffigur sylfaen:
43)

= Gwersi ar-lein yn unig = Gwersi wyneb yn wyneb yn unig = Cymysgedd o'r ddau

Mae Ffigur 8 yn dangos bod mwyafrif clir o'r dysgwyr (29 allan o 43) yn dweud bod yn well
ganddynt gael gwersi ar-lein yn unig, sy'n dangos pa mor werthfawr yw'r rhaglen iddynt o
gymharu a'u profiadau blaenorol o leoliadau ysgol prif ffrwd. Fodd bynnag, mae hefyd yn

nodi nad yw'r rhaglen yn gwbl effeithiol o ran ennyn dyhead ymysg y dysgwyr i ddychwelyd
i'r ysgol eu hunain. Ond, er hyn, mae'n bwysig nodi bod y dysgwyr hyn bellach yn cael
parhad ystyrlon i'w dysgu, gyda llawer yn nodi effeithiau a chanlyniadau cadarnhaol. Y
dewis arall fyddai tynnu allan yn llwyr o'r system addysg.

Cadarnhaodd penaethiaid brofiadau cadarnhaol y dysgwyr hynny ar y rhaglen.

“Mae ambell fyfyriwr nad oeddent yn dod i'r ysgol o gwbl bellach wedi ymgysylitu ac
maent yn bresennol ym mhob gwers. Mae ganddynt lefelau presenoldeb o 100% ar
ysgolion rhithwir, ac maent yn dysgu. Maent yn cwblhau'r gwaith a osodwyd. Ac
mae'n meithrin eu hyder. Felly os na fyddent yn dychwelyd i'r ysgol, maent yn dal i
barhau a'u hastudiaethau.”

Pennaeth 3

“Mae'r adborth gan y disgyblion... wedi bod yn gadarnhaol iawn i'r graddau bod yn
well gan rai plant fod yn yr ysgol ar-lein na mynd i'r ysgol... Mae'r adborth gan y rhieni
yn wych oherwydd, mae'n bryder enfawr os na allwch gael eich plentyn allan o'r
gwely neu i fynd i'r ysgol.”

Pennaeth 1

Er ei bod yn well gan lawer aros mewn gwersi ar-lein, nid dyna'r achos i bawb. Nododd
cyfran lai ond sylweddol o ddysgwyr (12 allan o 43) y byddai'n well ganddynt gael dull sy'n
cyfuno gwersi ar-lein a gwersi wyneb yn wyneb. Mae rhai dysgwyr eisoes yn gweithio ar y
sail hon gyda 7 ar hyn o bryd yn treulio rhai diwrnodau yn yr ysgol ond gan dreulio'r mwyafrif
o'u hamser ar y ddarpariaeth ar-lein. Mewn ymateb testun agored, nododd un dysgwr:

“Ar 6l bod ar y rhaglen am fis roeddwn i'n teimlo fy mod yn barod i roi cynnig ar
ddychwelyd i'r ysgol [ar gyfer rhai gwersi] a gwnes i hynny. A fyddwn i ddim wedi
gallu gwneud hynny heblaw am y rhaglen hon na'r [tiwtor]. Rwyf wrth fy modd &'r
rhaglen hon.

Arolwg dysgwyr

Mae'r dyhead hwn am ddysgu hybrid yn cadarnhau awgrym y penaethiaid bod llawer o'r
dysgwyr yn awyddus i fynd i'r ysgol a gwerthfawrogi'r rhyngweithio cymdeithasol neu wyneb
yn wyneb a geir mewn ystafell ddosbarth draddodiadol ond yn aml nad ydynt yn teimlo y
gallant wneud hynny. Gall hefyd gynnig achos i fod yn optimistaidd a gall argoeli'n dda ar
gyfer y dyfodol o ran eu hail-integreiddio i addysg wyneb yn wyneb.

Er gwaethaf y canfyddiadau a gyflwynwyd, mae'r siart uchod yn dangos y byddai'n well gan
un dysgwr gael dosbarthiadau wyneb yn wyneb yn unig, er nad yw'n glir a yw'r unigolyn hwn
yn barod i ddychwelyd i'r ysgol neu a yw wedi'i roi ar y rhaglen drwy amgylchiadau eraill. Yn
bwysig, nid yw'r arolwg o'r disgyblion sy'n cael gwersi ar-lein ar hyn o bryd yn cyfrif am y rhai
sydd eisoes wedi dychwelyd i addysg wyneb yn wyneb ac, yn wir, canfu’r ymchwil y cafwyd
straeon llwyddiant. Roedd cyfanswm o 13 dysgwr wedi dychwelyd at addysg gonfensiynol yn
llawn ers i'r rhaglen ddechrau, gyda 20 arall yn dychwelyd i uned neu ddarpariaeth arall y
mae’r ysgol yn ei chynnig. Roedd sawl rheswm dros hyn, gyda rhai penaethiaid yn ei briodoli

i hyder a gafwyd drwy fod ar y rhaglen ysgolion ar-lein, ac eraill yn ei briodoli i'r ffaith bod
dysgwyr yn colli'r agweddau cymdeithasol neu am eu bod am allu manteisio ar yr holl
opsiynau TGAU sydd ar gael.

“Mae rhai o'n myfyrwyr wedi... dychwelyd i addysg brif ffrvd am eu bod wedi meithrin
eu hyder, am eu bod yn cymdeithasu &'r myfyrwyr eraill drwy ysgolion rhithwir ac maent
wedi dod yn 6l i'r ysgol.”

Pennaeth 3

“Mae rhai yn rhoi cynnig [ar yr ysgol ar-lein] ac yna'n sylweddoli'n gyflym iawn eu bod
yn mynd i gael opsiynau cyfyngedig iawn [0 ran opsiynau TGAU] ... a gall hynny
weithiau wneud iddynt sylweddoli ac maent hefyd yn bresennol am eu bod am weld eu
ffrindiau eto.”

Pennaeth

Fodd bynnag, gall problemau godi ymysg y dysgwyr sydd wedi bod ar y rhaglen. Er bod rhai
dysgwyr yn ymgysylltu am gyfnod ac y gallant ddychwelyd i'r ysgol am gyfnod amhenodol,
mae eraill yn mynd a dod ar y ddarpariaeth oherwydd yr heriau a wynebir ganddynt. Mae'r
rhai sy'n gyfrifol am redeg y rhaglen yn sicrhau eu bod yn egluro wrth y dysgwyr y gallant
newid eu meddwl os bydd angen.

3.5. Agweddau liwyddiannus a heriol o'r rhaglen ysgolion rhithwir

Mae'r adran hon yn archwilio barn y rhai sy'n rhan o'r ddarpariaeth ysgolion ar-lein ynghylch
yr agweddau amrywiol ar y rhaglen a'i darpariaeth, gan ganolbwyntio ar bethau sy'n
llwyddiannus neu'n fwy anodd neu heriol yn eu barn nhw. Mae'n cynnig dealltwriaeth
ddyfnach o'r modd y mae'r rhaglen yn cefnogi dysgwyr a'r modd y mae'n cyfrannu at eu
canlyniadau cyffredinol.

Ffigur 9: agweddau y gwnaeth y dysgwyr eu mwynhau am y gwersi ar-lein, caniateir
mwy nag un ateb (Ffigur sylfaen: 43)

Cynnwysy gwersi _ 12
Nifer y gwersi _ 15
Amseru'r gwersi _ 20
Llai o bethau'n tarfu _ 24
Gallu gweithio ar fy nghyflymder fy hun _ 31
Bod gartet |
Uai o straen | -

0 5 10 15 20 25 30 35 40 45
Nifer y dysgwyr

Mae Ffigur 9 yn cyflwyno ymatebion gan ddysgwyr mewn perthynas a'r hyn y maent yn ei
fwynhau am y gwersi ar-lein. Y budd a nodir fwyaf cyffredin yw bod gwersi ar-lein yn ‘llai o
straen’ (36 allan o 43), wedi'i ddilyn yn agos gan ‘bod gartref (32 allan 0 43) a ‘gallu
gweithio ar fy nghyflymder fy hun’ (31 allan o 43). Mae hyn yn awgrymu bod dysgwyr yn
gwerthfawrogi'r ffordd y mae dysgu ar-lein wedi dileu rhai o'r pwysau sy'n gysylltiedig ag
addysg wyneb yn wyneb.

“‘Rwy'n falch fy mod wedi cael cyfle i wneud y dysgu ar-lein hwn ac roeddwn yn
wynebu llawer o straen gyda'r ysgol am ei bod yn rhy brysur, roedd gormod yn mynd
ymlaen ar yr un pryd, a doedd dim digon o leoedd tawel y gallwn fynd iddynt.”

Arolwg dysgwyr

Roedd nifer o ddysgwyr (24 allan o 43) hefyd yn gwerthfawrogi cael llai o bethau yn tarfu
arnynt, gan nodi bod y fformat ar-lein yn creu amgylchedd y gellir ei reoli'n well ac sydd a
mwy o ffocws. Roedd yn ymddangos bod yr elfen hon o fudd i'r rheini sy'n cael trafferth &
gorbryder yn yr ysgol fel y dangosir gan ymateb testun agored gan ddysgwr:

‘Pan fyddwn i'n mynd i'r ysgol, fyddwn i byth yn gallu canolbwyntio oherwydd fy
ngorbryder. Collais tua 4 mis o ysgol yn 2025... yna rhoddodd fy ysgol fi ar y rhaglen
hon, ac roedd yn wych. Am y tro cyntaf, roeddwn i'n gallu dysgu heb unrhyw beth yn
tarfu arnaf a heb orfod poeni am ddim byd.”

Arolwg dysgwyr

Roedd rhai dysgwyr o'r farn bod y ffaith nad oedd pethau'n tarfu arnynt yn sgil y llwyfan
technolegol wedi helpu i wella eu gallu i feddwl ac wedi bod o fudd i'w dysgu:

“‘Rwy'n hoffi y gallaf droi'r sain i ffwrdd er mwyn canolbwyntio. Rwy'n casau clywed
gormod o leisiau sy'n golygu na allaf feddwil.

Arolwg dysgwyr

“‘Rwy'n credu fy mod wedi dysgu mwy drwy ddysgu ar-lein nac yn yr ysgol oherwydd y
ffaith y gallaf weithio heb i unrhyw beth darfu arnaf.”
Arolwg Dysgwyr

HIT]

Roedd rhai dysgwyr hefyd yn gwerthfawrogi “amseru gwersi”, “nifer y gwersi” a “chynnwys y
gwersi,” sy'n dangos lefel o foddhad & chynllun a darpariaeth y rhaglen. Fodd bynnag, mae'r
rhain yn gymharol is, sy'n awgrymu nad ystyrir mai dyna'r nodweddion mwyaf apelgar o
gymharu ag agweddau eraill ar y gwersi.

Ffigur 10: Agweddau oedd yn anodd i'r dysgwyr ynghylch y gwersi ar-lein, yn fwy
nag yr oedd un ateb yn ei ganiatau (Ffigur sylfaen: 43)

Mae Ffigur 10 uchod yn rhoi cipolwg ar yr anawsterau y mae'r dysgwyr yn eu hwynebu a
gwersi ar-lein. Mae'n amlwg bod yr ymatebion yn fwy niferus o lawer ym mhob achos o
gymharu a'r agweddau ar y rhaglen y dywedodd dysgwyr yr oeddent yn eu hoffi. Yr her
fwyaf cyffredin a nodwyd oedd bod cysylltiad rhyngrwyd a phroblemau technegol (15 a 14
allan 0 43 yn y drefn honno), sy'n awgrymu, yn unol & chanfyddiadau yn y llenyddiaeth, er
gwaethaf datblygiadau diweddar mewn technoleg gwybodaeth a mynediad digidol gwell,
mae'n rhwystr o hyd i lawer o deuluoedd.

Ymhelaethodd rhai o'r dysgwyr ar y materion hyn:

“...mae'r alwad grwp yn torri'n aml, neu dyw hi ddim yn gadael i mi gysylltu & Teams
sy'n golygu fy mod yn hwyr i'r wers.”

“...mae'n rhaid i mi adael gwersi'n rheolaidd oherwydd problemau cysylltu.”
“... mae'n ymddangos bod problemau cysylltu yn rhywbeth cyffredin.”
Arolwg dysgwyr
Mae'r penaethiaid hefyd wedi s6n am hyn:

“‘Rydym wedi cael problemau Wi-Fi yng [nghartrefi'r dysgwyr] ac rydym wedi gorfod
mynd & donglau allan i deuluoedd... dyna'r mathau o rwystrau, os bydd y plentyn am
ymgysylltu a bod y teulu'n gefnogol, byddwn yn rhoi popeth ar waith er mwyn osgoi'r
rhwystrau hynny.”

Pennaeth 3

Nododd ychydig dros chwarter y dysgwyr a ymatebodd i'r arolwg hefyd y gall fod yn anodd
deall gwaith a osodwyd gan y tiwtor, gan nodi, ar hyn o bryd, efallai nad yw'r gwersi ar-lein
yn ei gwneud yn haws i'r myfyrwyr ddilyn a deall yr hyn sy'n cael ei addysgu ac nad yw
elfennau o'r cynnwys mor hygyrch i rai o'r dysgwyr ag y gallai fod.

Soniodd tua chwarter y dysgwyr eu bod yn teimlo'n ynysig a nododd un rhan o bump
ohonynt ddiffyg cyfleoedd i ryngweithio & chyd-ddisgyblion fel anfantais. Mae hyn yn dangos
ymhellach bod rhai agweddau ar addysg na ellir eu hefelychu drwy raglen ar-lein. Mae'r
canfyddiadau hyn ar heriau yn tynnu sylw at y ffaith, er ei bod yn amlwg bod dysgwyr yn
gwerthfawrogi dysgu ar-lein, ei fod yn cyflwyno ei heriau unigryw ei hun sy'n werth eu
hystyried yn y dyfodol.

Gofynnodd yr ymchwil hefyd i'r dysgwyr am y lefelau o gymorth a gant yn y lleoliad ar-lein o
ffynonellau amrywiol. Mae Ffigur 11 isod yn archwilio hyn yn fanylach, gan ddangos
canfyddiad dysgwyr o'r cymorth a gant gan eu tiwtor ar-lein, eu cyd-ddisgyblion, eu teulu a'r
ysgol.

Ffigur 11: safbwyntiau dysgwyr ar y gefnogaeth a gant gan y tiwtor, eu cyd-
ddisgyblion, eu teulu a'r ysgol (Ffigur sylfaen: 43)

Daw'r ymdeimlad cryfaf o gymorth gan y tiwtor ar-lein, gyda mwyafrif llethol o ddysgwyr (35
allan 0 43) yn nodi eu bod yn teimlo eu bod yn cael cefnogaeth dda. Wrth ymhelaethu
ymhellach, cyfeiriodd y dysgwyr at ymarweddiad ac ymagwedd y tiwtor, ac mae'n
ymddangos bod hyn yn creu cydberthynas effeithiol a dibynadwy iawn:

‘Rwy'n mwynhau cael athro cefnogol sydd wir yn credu ynof [ac] sy'n berson hyfryd.”
Arolwg dysgwyr

“‘Rwy'n hoffi'r ffaith nad yw'r athro yn gweiddi nac yn gwylitio gyda fi na'r myfyrwyr
eraill. Mae'n gwneud i mi deimlo'n gysurus ac yn ddiogel gan fod gormod o hynny'n
digwydd yn yr ysgol. Hefyd, mae'r athro yn fy helpu i ddeall pethau'n well nag
athrawon eraill, gan nad yw'n mynd yn rhwystredig ac mae'n rhoi cyngor da mewn
ffordd syml. Rwy'n hoff iawn o'r coginio ar ddydd Gwener pan fydd yn digwydd, gan
ei fod yn hwyl ac mae pawb yn cael penderfynu beth rydyn i'n ei wneud.”

Arolwg Dysgwyr

Soniodd y penaethiaid hefyd am alluoedd a rhinweddau'r tiwtor, yn arbennig mewn
perthynas a sut y gall arwain at ganlyniadau cadarnhaol i'r dysgwyr o ran dychwelyd i'r

ysgol:

“‘Mae'n fedrus iawn yn y ffordd y mae'n siarad a'r plant, ac mae'n siarad am ail-
ymgysylltu, ail-integreiddio i'r ysgol, ac rwy'n meddwl bod gwrando arni a gwneud y
gwaith gyda hi wedi gwneud iddyn nhw feddwl, wel, gallaf ddychwelyd i'r ysgol. ”

Pennaeth 1

I'r gwrthwyneb, cyflwynodd ymatebion ar gymorth gan gyd-ddisgyblion ar-lein ganlyniadau
mwy cymysg. Roedd cyfran fawr o'r farn eu bod yn cael rhywfaint o gefnogaeth a nododd
grwp bach hefyd nad oeddent yn cael cefnogaeth, a all adlewyrchu diffyg rhyngweithio neu
gysylitiad ymysg cyfoedion.

Roedd y gefnogaeth gan rieni neu deulu yn gymharol gryf, gyda chyfran dda o'r dysgwyr yn
teimlo eu bod yn cael cefnogaeth dda, a llawer yn nodi eu bod yn cael rhywfaint o
gefnogaeth. Gellir gweld hyn fel rhywbeth cadarnhaol, o ystyried y rél sylweddol y mae
rhieni'n ei chwarae yng nghanfyddiad y plant o addysg.

Fodd bynnag, yn y categori ysgol y gwelir yr ymatebion mwyaf rhanedig. Er bod rhai
dysgwyr yn teimlo eu bod yn cael cefnogaeth dda neu rywfaint o gefnogaeth, nododd cyfran
fawr nad oeddent yn teimlo eu bod yn cael cefnogaeth neu nad oeddent yn gwybod o
gymharu a chategoriau eraill. Gallai hyn fod oherwydd cysylltiadau negyddol parhaus ag
amgylchedd yr ysgol neu, fel mae'r dyfyniad isod yn ei awgrymu, am fod yr ysgol fel
sefydliad yn teimlo cysylltiad &'u profiad dysgu o ddydd i ddydd.

“Hoffwn i'm hysgol gydnabod beth rwyf yn ei gyflawni. Dydw i ddim yn teimlo fy mod
yn cael cefnogaeth na chlod ganddi ac nid oes s6n amdanaf yn llythyrau'r ysgol.
Rwy'n cyflawni fel fy nghyfoedion eraill ond mewn ffordd wahanol a dim ond os na
fydda i'n mynd ar-lein y bydd fy nheulu'n cael galwad ffon.”

Arolwg dysgwyr

Y tu hwnt i'w sylwadau ar eu profiad hyd yma, rhoddodd yr arolwg gipolwg ar feysydd lle'r
oedd y dysgwyr o'r farn y gellid gwella'r rhaglen. Gellir canfod rhywfaint o hyn o'r hyn a
ddywedwyd mewn perthynas &'r anawsterau a'r heriau uchod, ond pan ofynnwyd yn
uniongyrchol beth allai wneud y gwersi ar-lein yn well yn eu barn nhw, cyfaddefodd llawer
o'r dysgwyr eu bod am gael mwy o bynciau i'w dysgu a bod y problemau technegol yn cael
eu datrys.

“Hoffwn gael pwnc newydd i ddechrau ei ddysgu eto fel gwyddoniaeth neu hanes.”

“‘Rwy'n meddwl! bod angen cael mwy o bynciau ar y rhaglen oherwydd mae wir wedi
helpu fy Saesneg a mathemateg felly byddai'n well byth os byddai'n cynnwys pynciau
eraill.”

Arolwg dysgwyr

Fodd bynnag, nid yw'n ymddangos bod hyn yn effeithio ar sut maent yn teimlo am
effeithiolrwydd cyffredinol y rhaglen, a phan ofynnwyd a fyddant yn argymell eu gwersi ar-
lein i ddysgwyr eraill a all fod yn ei chael hi'n anodd mynd i'r ysgol, dywedodd 38 allan 0 43
y byddent yn eu hargymell, sy'n ffigur enfawr (gweler Ffigur 12).

Ffigur 12: nifer y dysgwyr o ran p'un a fyddent yn argymell gwersi ar-lein (Ffigur
sylfaen: 43 ac 1 ymateb coll)

= Byddwn = Ddim yn gwybod

3.6. Datblygu'r rhaglen ysgolion rhithwir yn y dyfodol

Ceir consensws ymysg y rhai sy'n goruchwylio'r broses o reoli'r rhaglen ysgolion ar-lein
rhithwir y bu'n ymdrech werth chweil, ac mae'r adroddiad hwn wedi dangos ei bod, ar y
cyfan, yn ffordd effeithiol o ddarparu addysg i ddysgwyr sydd & lefelau presenoldeb isel, yn
enwedig y rhai sy'n cael problemau iechyd meddwl a gorbryder. Ceisiwyd gwybodaeth
hefyd ar y modd y maent yn disgwyl neu'n bwriadu datblygu'r rhaglen yn y dyfodol.

Gofynnwyd i'r penaethiaid a ystyriwyd bod y rhaglen yn ddarpariaeth hirdymor neu fyrdymor
a nododd pob un ei bod yn dibynnu ar y dysgwr. | rai, gall weithredu fel cam dros dro
effeithiol i ddychwelyd i'r ysgol, ac i eraill bydd yn ddarpariaeth neu'n ddatrysiad hirdymor
oherwydd efallai na fydd llawer o newid yn eu hymagwedd a'r problemau a wynebir
ganddynt. Awgrymodd un o'r penaethiaid “mae pob plentyn yn wahanol ac ni allwn eu trin yr
un fath”, sy'n awgrymu y dylai'r rhaglen fodoli ar gyfer dysgwyr unigol gyhyd ag y bydd
angen er mwyn diwallu eu hanghenion dysgu.

Nododd y tiwtor fod y ddarpariaeth yn rhywbeth y gellir ei darparu dros yr hirdymor a bod ei
hangen ar gyfer y dysgwyr nad yw addysg mewn ystafell ddosbarth yn addas ar eu cyfer.
Dylid defnyddio adnoddau ar gyfer dysgwyr o'r fath mewn ffordd sydd orau iddynt:

“Mae'n rhaid i ni addasu. Mae'n rhaid i ni gyrraedd y dysgwyr hyn mewn rhyw ffordd.
Mae ysgolion yn cael arian ar gyfer y dysgwyr hyn, felly mae'n rhaid i ni ei
ddefnyddio...[ac] ni ddylid gwrthod hyn iddynt... mae angen i addysg ar gyfer y tymor
hwy fod yn ehangach.”

Tiwtor

Er nad oedd gan y dysgwyr lawer o farn ar hyn, rhybuddiodd rhai, pan fo hynny'n bosibl, mai
datrysiad dros dro yn hytrach nag un hirdymor y dylai fod.

“‘Rwy'n meddwl y gallai'r myfyrwyr gael budd o ddefnyddio'r dysgu ar-lein fel
datrysiad dros dro pan na fyddant yn mynd i'r ysgol, ond y dylai weithio tuag at
sicrhau eu bod yn dychwelyd i'r ysgol cyn gynted a phosibl, oherwydd y gall eu
hynysu a gwneud i'w hofn o ddychwelyd i'r ysgol waethygu o bosibl.”

Arolwg Dysgwyr

Ar 6l mwy na blwyddyn o weithredu, gwnaed penderfyniad gan bob pennaeth i “gynyddu,
ehangu a gwella” y rhaglen ysgolion rhithwir. Byddai hyn yn cynnwys cyflogi ail diwtor a
dyblu'r capasiti a chyrhaeddiad dysgwyr presennol:

“‘Rydym wrthi'n ei hehangu i bum ysgol arall. Felly, byddwn yn penodi athro arall [sy'n
golygu byddai gennym] ddau athro yn y ddarpariaeth. Byddai un yn cwmpasu'r
dyniaethau yn Saesneg a chymwysterau galwedigaethol, a bydd y llall yn cwmpasu
gwyddoniaeth a mathemateg... felly bydd y capasiti'n codi 0 60 i 120 erbyn mis Medi
[2025] o 10 ysgol wahanol ar draws pedwar awdurdod lleol rwy'n meddwl.”

Pennaeth 1

Y tiwtor presennol fyddai a'r rél uchaf o'r ddau a byddai'n dal i addysgu Saesneg a'r
cymhwyster galwedigaethol. Esboniodd y tiwtor hefyd ei ddyhead a'i botensial i ehangu'r
cwricwlwm y tu hwnt i'r pynciau craidd ar 6l iddynt gael eu sefydlu.

“Gallai'r athro [ychwanegol] addysg gwyddoniaeth a mathemateg. Felly, byddai
hynny'n rhoi'r cyfle i'r dysgwyr adael & thri [pwnc] craidd: Saesneg, mathemateg a
gwyddoniaeth. Felly, yn ddelfrydol byddai [hynny] yn fy ngadael & Saesneg a'r
SWEET... byddem wedyn yn datblygu o hynny i'r dyniaethau efallai, oherwydd gydag
athro dyniaethau eto, gallech gynnig hanes, daearyddiaeth ac astudiaethau
crefyddol. Mae cwmpas hyn yn enfawr oherwydd, yn amlwg, os gallwch gyflogi mwy
o arbenigwyr, gallech agor y drysau yn barhaus nes i chi allu cynnig cwricwlwm llawn
neu mor agos at hynny a phosibl.”

Tiwtor

Fel y dangosodd y dyfyniad, po fwyaf o athrawon sydd ar gael, yr ehangaf y gall y cyfleoedd
dysgu fod. I fyfyrwyr nad ydynt mewn addysg brif ffrwd, gallai'r model hwn gynrychioli llwybr
yn 6l i ffurf lawn a mwy cyflawn o ddysgu strwythuredig amgen.

Wrth gydnabod natur newidiol cymdeithas ac addysg, mae'r penaethiaid hefyd yn credu y
dylid gwneud mwy i hyrwyddo neu hwyluso'r broses o ddatblygu darpariaethau fel hyn
ledled y sector ehangach gan gynnwys cymorth ychwanegol drwy gyllid i awdurdodau lleol
ac ysgolion.

“‘Mae cymdeithas wedi newid... mae'n cydnabod drwy bolisi bod hon yn ffordd
wahanol o addysgu plant, ac o fynd i'r afael & phresenoldeb... Gellid rhoi [mwy] o

gymorth ar waith ar gyfer rhaglenni a chymwysterau gwahanol y gellid eu rhedeg yn
y ffordd hon.”

Pennaeth 2

Mae'r penaethiaid yn eiriolwyr cryf dros ddull rhwydwaith lle gall ysgolion, ymysg pethau
eraill, gydweithio er mwyn rhannu gwybodaeth a datblygu darpariaethau i gefnogi plant sy'n
ymddieithrio o'r ysgol. Maent eisoes wedi cymryd y camau i gefnogi griwp arall o dair ysgol y
tu allan i'w rhanbarth uniongyrchol yng Nghymru sy'n gweithio gyda'u hawdurdod lleol
gyda'r nod o greu ysgol ar-lein fel prosiect peilot.

4. Casgliadau

Ers pandemig COVID-19, gwelwyd cynnydd yng nghyfradd absenoldeb cyffredinol a chyson
o'r ysgol yng Nghymru, gyda llawer o ddysgwyr yn cael anawsterau wrth ail-integreiddio i
addysg brif ffrwd. Ceir sawl rheswm dros hyn, yn amrywio o broblemau presennol yn
gwaethygu ac anghenion heb eu diwallu i newidiadau mewn agweddau.

Mae'n hysbys yn yr ymchwil sydd ar gael fod y rhai sydd a lefelau presenoldeb da ac sy'n
mynd i'r ysgol yn rheolaidd yn meithrin sgiliau cryfach, yn cael graddau uwch, a llwyddiant
academaidd hirdymor gwell a chanlyniadau gwell yn y dyfodol na'r rhai nad yw hyn yn
berthnasol iddynt. Fel y cyfryw, mae presenoldeb yn yr ysgol yn fater pwysig i Lywodraeth
Cymru a sefydlodd Dasglu Presenoldeb Cenedlaethol gyda'r nod o ddeall y broblem
barhaus a datblygu datrysiadau.

O'r tasglu hwn, mae'r defnydd o ymyriadau amgen yn yr ysgol fel gwersi ar-lein wedi dod i'r
amlwg fel ffordd o gefnogi dysgwyr sy'n cael trafferth ymgysylltu ag addysg brif ffrwd a mynd
i'r ysgol. Nod yr astudiaeth hon yw rhoi cipolwg cychwynnol ar raglen ysgol ar-lein a
roddwyd ar waith mewn pum ysgol sy'n perthyn i Rwydwaith Ysgolion Uwchradd De Cymru
(SWSSN) ledled Abertawe, Port Talbot a Chastell-nedd.

Roedd yr astudiaeth hon yn archwilio'r broses o sefydlu a chynllunio'r rhaglen a chanfu fod y
rhan fwyaf o ddysgwyr ar y rhaglen oherwydd problemau ag iechyd meddwl a gorbryder.
Nod y rhaglen yw helpu i liniaru rhai agweddau ar ddysgu sy'n heriol iddynt ddelio & nhw, fel
lefelau swn, meintiau dosbarthiadau a llwyth gwaith cyflym.

Mae'r rhaglen wedi arwain at ymgysylltiad cynyddol gan y dysgwyr sydd bellach yn
mynychu'r gwersi ar-lein ar raddfa uwch o lawer nag yn yr ysgol. O'r cyfweliadau a'r arolwg
dysgwyr, mae'n amlwg iddo fod o fudd i'w dysgu, gyda disgyblion ar y rhaglen yn dweud eu
bod yn teimlo'n fwy hyderus i gymryd rhan yn y dosbarth, cael lefelau canolbwyntio gwell a
gwella eu gwybodaeth/dealltwriaeth a gwaith ysgol.

Nid yw'r profiad cadarnhaol cyffredinol o'r rhaglen, o leiaf ymysg y garfan bresennol, wedi'i
drosi'n ddyhead i ddychwelyd i'r ysgol wyneb yn wyneb, gyda mwy na dwy ran o dair yn
dweud y byddai'n well ganddynt gael gwersi ar-lein yn unig. Nid dyna oedd bwriad pennaf y
rhai a ddatblygodd y rhaglen a gan fod dysgwyr yn cael addysg barhaus gyda nifer o
fuddiannau, ni ddylid ystyried ei fod yn wendid cynhenid yn y ddarpariaeth.

Fodd bynnag, y tu hwnt i hyn, nododd chwarter y byddent yn hoffi cael cymysgedd o wersi
wyneb yn wyneb a gwersi ar-lein wrth iddynt barhau &'u taith addysgol ac, yn wir, mae rhai
eisoes yn gwneud hyn. Hefyd, awgrymodd cyfweliadau bod rhai dysgwyr eisoes wedi
dychwelyd at addysg wyneb yn wyneb. Gyda'i gilydd, mae'n ymddangos bod hyn yn nodi
bod y rhaglen ar-lein yn meithrin hyder dysgwyr sy'n gallu cefnogi eu proses o ail-
integreiddio.

Rhoddodd y mwyafrif o'r dysgwyr gipolwg ar yr agweddau o'r gwersi ar-lein y gwnaethant eu
mwynhau, gan awgrymu eu bod yn hoffi'r ffaith eu bod dan lai o straen, y gallant fod gartref,
ac y gallent weithio ar eu cyflymder eu hunain. Mae hyn yn dangos bod y dysgwyr yn
gwerthfawrogi'r ffordd y mae'r rhaglen wedi cael gwared ar rai o'r pwysau sy'n gysylitiedig

ag addysg wyneb yn wyneb. Er bod dysgwyr yn fodlon ar y cyfan &'r rhaglen a ddarperir,
nododd nifer llai eu bod yn wynebu rhai heriau, yn enwedig mewn perthynas & phroblemau
technegol.

Er bod dysgwyr o'r farn bod y rhaglen o wersi ar-lein yn diwallu eu hanghenion, nid yw
cyfran sylweddol yn teimlo eu bod yn cael eu cefnogi gan eu hysgol. Er hyn, dywedodd nifer
llethol o'r dysgwyr y byddent yn argymell y rhaglen i ddysgwyr eraill sy'n wynebu materion
tebyg.

Yn unol a diben yr adroddiad hwn, mae'n bwysig nodi bod gwersi i'w dysgu o'r heriau a
nodwyd gan y dysgwyr eu hunain. Mae'r wybodaeth hon yn cynnig safbwynt hanfodol ar yr
hyn sy'n cefnogi a/neu a all atal llwyddiant addysg ar-lein.

Dylid cydnabod gwersi ar-lein fel dull defnyddiol neu ymyriad wedi'i dargedu a all
wasanaethu amrywiaeth eang o anghenion ymysg dysgwyr a all beidio & ffynnu mewn ysgol
brif ffrvd oherwydd problemau fel pryderon am iechyd meddwl, anghenion dysgu
ychwanegol, neu ffactorau cymdeithasol ac emosiynol eraill. Yn yr achosion hyn, gall
sefydlogrwydd, hyblygrwydd a llai o bwysau amgylcheddau ar-lein ysgogi prosesau ail-
ymgysylltu ag addysg a dysgu parhaus.

Cyfyngiadau

Mae rhai cyfyngiadau i'r astudiaeth hon y dylid eu nodi. Er, mae'r ysgol ar-lein rithwir wedi
derbyn ymateb cadarnhaol iawn gan ddysgwyr o ran eu safbwyntiau ar ganlyniadau
gwahanol sy'n gysylitiedig & dysgu mae diffyg sgorau o brofion sylfaenol neu ddata asesu ar
gael i weld a yw bod ar y rhaglen wedi arwain at ddealltwriaeth well i ddysgwyr a gwaith
ysgol gwell drwy gymharu'r sefylifa cyn ac ar 6l iddynt fod ar y rhaglen.

Hefyd, mae'n bosibl y bydd rhagfarn ymysg ymatebion i'r arolwg gan ei bod wedi cael ei
dosbarthu i ddysgwyr a'i gweinyddu gan y tiwtor yn ystod gwers ar-lein. Gallai hyn arwain at
ddysgwyr yn teimlo pwysau i lenwi'r ffurflen a chynnwys atebion a all fynd yn groes i'w
safbwynt gwirioneddol. Fodd bynnag, mae'n bwysig nodi bod y dysgwyr wedi cael gwybod y
byddai eu hymatebion yn ddienw ac, felly, nad oes posibilrwydd y bydd canlyniadau
negyddol fel peryglu eu lle ar y rhaglen.

Un cyfyngiad arall yw na chafodd rhieni eu cynnwys yn y gwaith ymchwil. Er bod safbwynt y
dysgwyr yn rhan werthfawr o'r astudiaeth hon, byddai wedi bod yn fuddiol cael safbwyntiau
rhieni ar effeithiolrwydd addysg ar-lein rithwir ar gyfer eu plant. Mae hyn yn arbennig o
bwysig am ei fod yn dod ar adeg pan geir tystiolaeth mewn llenyddiaeth ehangach ynghylch
dirywiad mewn cydberthnasau rhwng rhieni ac ysgolion prif ffrwd.

Er hyn, er gwaethaf y cyfyngiadau hyn, gellir defnyddio canfyddiadau'r ymchwil fel camau
cychwynnol i ddeall profiadau dysgwyr o addysg ar-lein rithwir.

5. Y camau nesaf

Astudiaeth fach a gynhaliwyd, ac er ei bod yn rhoi cipolwg defnyddiol, mae cyfle i gynnal
ymchwil ychwanegol i roi dealltwriaeth well o raglen ysgol ar-lein rithwir SWSSN. Gallai
gynnwys y canlynol:

Monitro a gwerthuso'r broses o ehangu'r rhaglen ymhellach Byddai hyn yn rhoi
dealltwriaeth well o'r modd y gall y darpariaethau hyn ymateb i anghenion dysgwyr
a'u gwerth wrth fynd i'r afael &'r pryderon o ran presenoldeb. Byddai'n fuddiol os
gallai rhagor o ymchwil o'r natur hon gasglu gwybodaeth ansoddol a meintiol fanwl
gan bob parti perthnasol gan gynnwys penaethiaid tiwtoriaid, dysgwyr a rhieni.

Astudiaeth hydredol i effeithiau hirdymor y rhaglen ysgolion rhithwir a chanlyniadau
dysgwyr sydd wedi cwblhau eu TGAU, yn enwedig gan fod cyfran fawr o'r myfyrwyr
wedi dweud bod yr ysgol ar-lein wedi gwella eu hopsiynau yn y dyfodol.

Yn ogystal & hyn, dylai Llywodraeth Cymru a rhanddeiliaid allweddol fel awdurdodau lleol
hefyd ystyried camau nesaf mwy cyffredinol sy'n cynnwys y canlynol:

Cael y wybodaeth ddiweddaraf am ddatblygiadau newydd a chynnydd mewn
rhaglenni ar-lein ledled y wlad ac ystyried gwerth cefnogi darpariaethau o'r fath fel
ymyriad i'r dysgwyr hynny sydd & phroblemau presenoldeb.

Archwilio'r modd y gallai addysgu ar-lein, fel rol ar wahan, neu wedi'i hymgorffori
mewn amserlenni presennol, helpu i fynd i'r afael & materion fel recriwtio a chadw
athrawon a llesiant drwy gynnig cyfleoedd gwaith cartref a chydbwysedd gwell rhwng
gwaith a bywyd.

Ceisio deall yr effaith a gaiff rhaglenni o'r natur hon ar yr ysgol brif ffrwd a'r
amgylchedd neu'r ecosystem addysgu. Os oes llai o ddysgwyr mewn gwersi wyneb
yn wyneb, neu os yw'r niferoedd yn amrywio am fod disgyblion yn gweithio ar sail
hybrid, gall hyn gael effeithiau pwysig ar ddynameg ystafelloedd dosbarth.

Atodiad A
Ysgol Ar-lein Rithwir — Arolwg Dysgwyr

Cyflwyniad

Mae Llywodraeth Cymru yn awyddus i ddeall mwy am y gwersi ar-lein rydych yn cymryd rhan
ynddynt a hoffai i chi gwblhau arolwg byr fel y gallwn gasglu eich meddyliau a'ch teimladau.
Dim ond ychydig funudau y dylai ei gymryd. Byddai eich atebion yn helpu i wneud y gwersi

ar-lein yn well i chi ac i'r dysgwyr eraill ledled y wlad.

Ni fyddwn yn gofyn am unrhyw wybodaeth bersonol fel eich enw nac enw eich ysgol, ac nid
oes raid i chi gymryd yr arolwg hwn os nad ydych am wneud hynny. Os byddwch yn dewis
peidio, ni fydd yn newid unrhyw beth am eich cyfranogiad yn y gwersi yn y dyfodol.

Ni fyddwn yn rhan eich atebion unigol & neb. Os hoffech wybod mwy am sut rydym yn casglu

ac yn storio data, ceir rhagor o wybodaeth yma.

Amdanoch Chi

1. Pa rywedd ydych chi'n uniaethu ag ef?
Gwrywaidd, Benywaidd, Arall (agored), Gwell gennyf beidio & dweud

2. Ydych chi'n gymwys i gael prydau ysgol am ddim?
Ydw, Nac ydw, Ddim yn gwybod, Gwell gennyf beidio & dweud

3. Beth yw eich grwp blwyddyn presennol?
Blwyddyn 7, Blwyddyn 8, Blwyddyn 9, Blwyddyn 10, Blwyddyn 11

4. A ydych yn ystyried eich hun yn anabl neu'n rhywun sydd ag anghenion dysgu
ychwanegol?

Ydw, nodwch (agored), Nac ydw, Gwell gennyf beidio & dweud

5. Pam nad ydych am fynd i'r ysgol wyneb yn wyneb neu'n teimlo na allwch wneud
hynny? Ticiwch bob un sy'n gymwys

Mae'n gwneud i mi deimlo'n bryderus

Nid yw'n diwallu fy anghenion

Dydw i ddim yn hoffi'r hyn sy'n cael ei addysgu
Dydw i ddim yn hoffi fy athrawon

Rwyf wedi cael fy mwlio

Mae gen i broblemau sy'n ymwneud a thrafnidiaeth
Dydw i ddim yn meddwl ei fod mor bwysig & hynny
Mae gen i gyfrifoldebau eraill gartref

Arall - nodwch (agored)

Profiadau o Ddysgu Ar-lein

Yn yr adran hon, rydym am gael gwybod am eich profiadau o'r gwersi ar-lein hyd yma a ph'un
a ydynt wedi eich helpu ai peidio.

6. Er pryd rydych wedi bod yn cymryd rhan yn y rhaglen ysgol ar-lein?
Llai na 3 mis, 3 i 6 mis, 6 mis i flwyddyn, Mwy na blwyddyn

7. Sut ydych chi'n teimlo y mae'r gwersi ar-lein wedi effeithio ar eich...

Wedi Wedi aros Wedi Ddim yn
gwella yr un peth | gwaethygu | gwybod

Lefelau canolbwyntio mewn
gwersi (h.y. faint o ffocws sydd
gennych)

Cyfranogiad mewn gwersi

Gwybodaeth a dealltwriaeth

Gwaith ysgol (h.y. eich
graddau)

Sgiliau cymdeithasol a
chyfathrebu ag eraill

lechyd corfforol

lechyd meddwil a llesiant (h.y.
eich hwyliau neu pa mor
bryderus ydych chi o ddydd i
ddydd)

Rhagolygon ar gyfer y dyfodol
(h.y. eich cynlluniau ar 6l
gorffen yr ysgol neu i'‘ch paratoi
ar gyfer eich nodau yny
dyfodol)

8. Os byddech chi'n dewis, pa un o'r canlynol fyddai'n well gennych chi?
Gwersi ar-lein yn unig
Gwersi wyneb yn wyneb yn unig

Cymysgedd o'r ddau

Eich safbwyntiau ar y gwersi ar-lein a'r lefelau cymorth

Yn yr adran hon, hoffem wybod beth rydych yn ei hoffi neu beth allai fod yn anodd am y gwersi
ar-lein a lefel y cymorth a gewch.

9. Beth rydych chi'n ei fwynhau am y gwersi ar-lein? Dewiswch bob un sy'n
berthnasol:

Nifer y gwersi

Amseru'r gwersi

Cynnwys y gwersi

Gallu gweithio ar fy nghyflymder fy hun
Bod gartref

Llai o bethau'n tarfu

Llai o straen

Rhywbeth arall? — dywedwch fwy wrthym (agored)

10. A oes unrhyw beth sy'n anodd neu'n heriol i chi am y gwersi ar-lein? Dewiswch
bob un sy'n berthnasol:

Nifer y gwersi

Amseru'r gwersi

Cynnwys y gwersi

Problemau technegol

Cysylitiad &'r rhyngrwyd

Anhawster deall

Pethau yn tynnu sylw gartref

Cyfleoedd cyfyngedig i ryngweithio & chyd-ddisgyblion
Teimlo'n ynysig

Rhywbeth arall? — dywedwch fwy wrthym (agoreq)

11. Faint o gefnogaeth ydych chi'n teimlo eich bod yn ei chael yn eich dysgu drwy:

Cefnogaeth Rhywfaint o Dim Ddim yn
dda gefnogaeth cefnogaeth gwybod
Eich tiwtor ar-lein
Eich cyd-
ddisgyblion ar-
lein

Eich rhiant/rhieni
a'ch teulu

Eich ysgol (e.e.
athrawon eraill a
staff cymorth fel
anogwyr dysgu a
chwnselwyr ac
ati)

12. Beth fyddai'n gwneud y gwersi ar-lein yn well, yn eich barn chi?
(Agoreqd)

13. A fyddech chi'n argymell gwersi ar-lein fel eich rhai chi i ddysgwyr eraill a all fod
yn cael anawsterau wrth fynd i'r ysgol eu hunain?

Byddwn, Na fyddwn, Ddim yn gwybod

14. Os oes gennych unrhyw feddyliau eraill, rhannwch nhw isod:
(Agored)

Diolch am roi o'ch amser i gwblhau'r arolwg hwn.

